პროექტი
საქართველოს კანონი
სოციალური მუშაობის შესახებ

პირველი თავი 
ზოგადი დებულებანი
მუხლი 1. კანონის რეგულირების სფერო
1. კანონი განსაზღვრავს სოციალური მუშაობის ძირითად პრინციპებს, სოციალური მუშაკის სამართლებრივ სტატუსსა და სოციალურ გარანტიებს, ადგენს მის ფუნქციებს, უფლებებსა და მოვალეობებს, აწესრიგებს სოციალური მუშაკის მიერ განსახორციელებელ ღონისძიებებს.
2. კანონი განსაზღვრავს სოციალური მუშაკის პროფესიული გაერთიანების (შემდგომში-გაერთიანება) ორგანიზაციულ-სამართლებრივ ფორმას, მისი შექმნის წესსა და ფუნქციონირების სამართლებრივ საფუძვლებს, სოციალური მუშაკის პროფესიული კვალიფიკაციის ჩარჩოს.	Comment by zurab tatanashvili: თუ პროფესიულმა თემმა გადაწყვიტა შექმნას არასამთავრობო ორგანიზაციის სტატუსით, ამ ფორმულირებით ისიც ამ კანონს უნდა დაემორჩილოს. ასევე, არსებული გაერთიანება GASW- უნდა დაემორჩილოს თუ არა კანონის ამ პუნქტს?
3. კანონის დებულებები ვრცელდება საჯარო და კერძო სექტორში დასაქმებულ სოციალურ მუშაკებზე, გარდა ამ კანონით დადგენილი გამონაკლისებისა.

მუხლი 2. კანონში გამოყენებულ ტერმინთა განმარტება
კანონში გამოყენებულ ტერმინებს ამ კანონის მიზნებისათვის აქვთ შემდეგი მნიშვნელობა:
ა) ბენეფიციარი - ფიზიკური პირი, რომელიც იღებს ამ კანონით დადგენილ სოციალური სამუშაოს სერვისს ან  რომელთანაც სოციალური მუშაკის მიერ ამ კანონით დადგენილი სოციალური მუშაობის საჭიროება დგინდება;	Comment by zurab tatanashvili: ადამიანი ან ადამიანთა ჯგუფი იქნება უფრო სწორი.
ბ) ბენეფიციარის საუკეთესო ინტერესი - ბენეფიციარის  სოციალური უსაფრთხოების, მისი საზოგადოებაში სრულფასოვანი ინტეგრაციის, კეთილდღეობის, განვითარების  და ამ კანონის მიზნებით გათვალისწინებული სხვა ინტერესი, რომელიც არ ეწინააღმდეგება კანონმდებლობისა და ზნეობრივ ნორმებს.	Comment by zurab tatanashvili: ძალიან სადავო ჩანაწერია ზნეობრივი ნორმა. როცა კომერციული სექს მუშაკების სოციალურ ინტეგრაციაზე ვზრუნავთ უსაფრთხო სექსის პრაქტიკის სწავლებით/საშუალებებზე წვდომით, ან როცა ნარკომომხმარებლების ზიანის შემცირების მომსახურებას ვაწვდით, ვარღვევთ თუ არა ზნეობრივ ნორმას?
გ) გადაუდებელი შემთხვევა - საფრთხე, როდესაც ბენეფიციარის საუკეთესო ინტერესს დროის ნებისმიერ მონაკვეთში დიდი ალბათობით შეიძლება მიადგეს ზიანი.	Comment by zurab tatanashvili: ასეთი განსაზღვრებით ნებისმიერი საჭიროება გადაუდებლად შეიძლება ჩაითვალოს. სასიცოცხლო ინტერესები ან რაიმე მსგავსი რომ გამოვიყენოთ და შემდეგ ჩამონათვალში განვმარტოთ?
დ) ვარაუდის საფუძველი – ფაქტი ან ინფორმაცია, რომელიც დააკმაყოფილებდა ობიექტურ დამკვირვებელს გარემოებათა გათვალისწინებით დასკვნის გასაკეთებლად;	Comment by zurab tatanashvili: ვინ არის ობიექტური დამკვირვებელი ამ შემთხვევაში? ან ამ ტერმინის შემოტანა რა საჭიროა. პირდაპირ „ფაქტი ან ინფორმაცია, რომლის საფუძველზეც შესაძლოა გაკეთდეს დასკვნა“ ან რაიმე მსგავსი? ამასაც მეტი კონკრეტიკა სჭირდება.
ე) მობილური ჯგუფი - განსაზღვრულ კატეგორიათა შემთხვევებზე  ერთობლივად მომუშავე, არანაკლებ 3 წევრისაგან შემდგარი ჯგუფი, რომელიც  სხვადასხვა პროფესიის სოციალური მუშაკებისაგან შედგება და მოქმედებს გარკვეული ვადით. 	Comment by zurab tatanashvili: სოციალური მუშაკები არის ერთი პროფესია. რას ნიშნავს სხვადასხვა პროფესიის სოციალური მუშაკები?
ვ) საფრთხე – ვითარება, როდესაც არსებობს ვარაუდის საფუძველი, რომ მოვლენათა მოსალოდნელი განვითარების შეუფერხებელი მსვლელობის შემთხვევაში დიდი ალბათობით ზიანი მიადგება ბენეფიციარის საუკეთესო ინტერესს;	Comment by zurab tatanashvili: ეს ტერმინიც უნდა განიმარტოს. საფრთხედ შეიძლება გარშემომყოფების საფრთხე ვიგულისხმოთ, თუმცა აქაც კონკრეტული საფრთხეების/რისკების ჩამონათვალი ან საფრთხის მახასიათებლებია საჭირო.
ზ) სოციალურ მუშაკთა გაერთიანება - ამ კანონით განსაზღვრული, პირთა წევრობაზე დაფუძნებული საჯარო სამართლის იურიდიული პირი;
თ) სოციალური მუშაკი - სოციალური მუშაკი არის პირი, რომელიც ასრულებს ამ მუხლის  „ი“ ქვეპუნქტით განსაზღვრულ სოციალურ სამუშაოს, აქვს მიღებული ამ კანონით გათვალისწინებული აკადემიური ან სხვა განათლება და არის გაერთიანების წევრი; 	Comment by zurab tatanashvili: ან/და აკლია. ჩვენ ვმუშაობთ აკადემიაში და მიღებული გვაქვს სოციალური მუშაობის მაგისტრის ხარისხი. ვართ თუ არა ამ კანონით სოციალური მუშაკები და გვეხება თუ არა ეს კანონი ჩვენც?
ი) სოციალური მუშაობა - არის პრაქტიკული საქმიანობა, რომელიც მიზნად ისახავს პიროვნების თავისუფალ განვითარებას სოციუმში, საზოგადოებაში მისი ინტეგრაციის  ხელშეწყობას და  ინდივიდების გაძლიერებით  საზოგადოების კეთილდღეობის ამაღლებას ემსახურება.	Comment by zurab tatanashvili: საიდან არის ეს განმარტება აღებული, რა მიზეზით არ გამოვიყენეთ ის განმარტება, რომელსაც აკადემიაში ვასწავლით სოციალური მუშაობის საქართველოში შემოტანიდან?
კ) ხანდაზმული - მამაკაცი 65 წლის ასაკიდან და ქალი 60 წლის ასაკიდან.	Comment by zurab tatanashvili: თუ ბენეფიციართა ეს ჯგუფი განიმარტება მაშინ სხვა ჯგუფებიც უნდა განიმარტოს.

მუხლი 3. კანონის მიზნები
კანონის მიზანია სოციალური სამუშაოს იმგვარი სისტემის ჩამოყალიბება, რომელიც ემსახურება:
ა) ინდივიდის მიერ თავისი ცხოვრების წარმატებით წარმართვას, თვითდახმარებისა და თვითგანვითარების გზით მის დამოუკიდებლობასა და ღირსეული ცხოვრების უზრუნველყოფას;
ბ) ინდივიდის მდგრად ინტეგრაციას საზოგადოებაში და ფართო პირადი ავტონომიის შენარჩუნებას, მის მიერ საზოგადოებრივი სიკეთეებით სრულფასოვნად სარგებლობას;
გ) ისეთი სტრუქტურული ცვლილებების დანერგვას, რომელიც ხელს უშლის მარგინალიზაციას/ადისკრიმინაციას და სოციალურ დაყოფას;
დ) სოციალური უსაფრთხოების ხელშეწყობას;
ე) ოჯახისა და საზოგადოების გაძლიერებისათვის სახელმწიფო მხარდაჭერას. 

მუხლი 4. სოციალური მუშაკის საქმიანობის სამართლებრივი საფუძვლები 
1. სოციალური მუშაობის სამართლებრივი საფუძვლებია საქართველოს კონსტიტუცია, საქართველოს საერთაშორისო ხელშეკრულებები და შეთანხმებები, ეს კანონი, საქართველოს სხვა კანონები, საქართველოს პრეზიდენტის, საქართველოს მთავრობის, საქართველოს პრემიერ-მინისტრისა და მინისტრის სამართლებრივი აქტები, ადგილობრივი თვითმმართველობის ორგანოებისა და სხვა ნორმატიული აქტები. 
2. საქართველოს მოქმედი კანონმდებლობა სოციალურ მუშაკზე ვრცელდება, მხოლოდ იმ შემთხვევაში, თუ ამ კანონით  სხვა რამ არ არის დადგენილი.

მეორე თავი 
სოციალური მუშაობის ძირითადი პრინციპები
მუხლი 5. სოციალური მუშაობის პრინციპების სავალდებულოობა 
1. სოციალური მუშაკი ვალდებულია სოციალური მუშაობისას გაითვალისწინოს შემდეგი პრინციპები: ადამიანის უფლებების პატივისცემა, სოციალური სამართლიანობა, თანასწორობა, დარგობრივი სპეციალიზაცია, თანაზომიერება, კეთილსინდისიერება და პროფესიული ეთიკის დაცვა.
2. სოციალური მუშაობის პრინციპების დარღვევა სოციალური მუშაკისთვის იწვევს კანონმდებლობით გათვალისწინებულ პასუხისმგებლობას.

მუხლი 6. ადამიანის უფლებების პატივისცემის პრინციპი
1. სოციალური მუშაობა ეფუძნება თითეული ადამიანის ღირსების და მისი სხვა ძირითადი უფლებების პატივისცემას.  	Comment by zurab tatanashvili: აქ დამსაქმებლის პასუხისმგებლობაა ერთერთი წამყვანი, მაგ.: კონფიდენციალობის დაცვისთვის შესაბამისი სივრცეების გამოყოფა და სხვა რესურსებით უზრუნველყოფა.
2. სოციალური მუშაკი არა მხოლოდ თავად არ უნდა არღვევდეს ადამიანის უფლებებს, არამედ ხელს უნდა უწყობდეს ძირითადი უფლებების განხორციელებას.

მუხლი 7. სოციალური სამართლიანობის პრინციპი
1. სოციალური მუშაკი ემსახურება სოციალური სამართლიანობის მიღწევას საზოგადოებრივ ურთიერთობებში.	Comment by zurab tatanashvili: რა საჭიროა „საზოგადოებრივ ურთიერთობებში“?
2. სოციალური მუშაკი ხელს უწყობს სოციალური უთანასწორობის აღმოფხვრასა და სოციალურ პროგრესს საზოგადოებაში.	Comment by zurab tatanashvili: რას გულისხმობს?

მუხლი 8. თანასწორობის პრინციპი  
1. სოციალური მუშაობა ემყარება თანასწორობის პრინციპს. 
2. დაუშვებელია დისკრიმინაციული მოპყრობა რასის, კანის ფერის, წარმოშობის, ეთნიკური კუთვნილების, ენის, სქესის, რელიგიის, პოლიტიკური და სხვა შეხედულებების, სოციალური კუთვნილების, ქონებრივი და წოდებრივი მდგომარეობის, საცხოვრებელი ადგილის ან სხვა ნიშნის მიხედვით.	Comment by zurab tatanashvili: აქ ცალსახად უნდა ჩაიწეროს სექსუალობა. სხვა შემთხვევაში ჩვენ ამ კანონშივე ვახდენთ ამ ჯგუფის დისკრიმინაციას საზოგადოებაში დისკრიმინაციული განწყობების გამო. ან ჩავწეროთ ეს ჯგუფი ან არ ვახსენოთ საერთოდ არცერთი ჯგუფი.

მუხლი 9. დარგობრივი სპეციალიზაციის პრინციპი 
1. სოციალური მუშაკი პრაქტიკაში სოციალურ სამუშაოს ასრულებს იმ დარგობრივი სპეციალიზაციით, რომელშიც მას შესაბამისი განათლება აქვს. 	Comment by zurab tatanashvili: ამ ეტაპზე ასეთი სოციალური მუშაკები არ გვყავს საერთოდ. დაჭირდება წლები და შესაბამისი აკადემიური სისტემა, იმისათვის რომ შესაბამისი სპეციალისტები მომზადდნენ.
2. სოციალურ მუშაკს საბაკალავრო, სამაგისტრო და სადოქტორო განათლების პროცესში აქვს მხოლოდ ორი  სპეციალიზაციის არჩევის უფლება.	Comment by zurab tatanashvili: ჩემი აზრით ამას არ უნდა საზღვრავდეს კანონი. თან ფორმულირება „მხოლოდ ორი“ გამორიცხავს ერთის არჩევასაც. ვთქვათ დაამთავრა რაღაც კონკრეტული ორი, შეეძლება თუ არა გადამზადება და ვინ გადაამზადებს?

მუხლი 10. თანაზომიერების პრინციპი
1. სოციალური მუშაკის მიერ გატარებული ღონისძიება უნდა ემსახურებოდეს ბენეფიციარის საუკეთესო ინტერესის დაცვას. შერჩეული ღონისძიება უნდა იყოს გამოსადეგი, აუცილებელი და პროპორციული.
2. სოციალური მუშაკის ღონისძიება არის გამოსადეგი, თუ ის შესაძლებელს ხდის ბენეფიციარის საუკეთესო ინტერესის დაცვას.	Comment by zurab tatanashvili: ეს სამი ზედას განმარტებებია, ამიტომ ნუმერაციაშიც უნდა აისახოს.
3. სოციალური მუშაკის ღონისძიება არის აუცილებელი, თუ ვერ იქნება გამოყენებული სხვა საშუალება, რომელიც ბენეფიციარის საუკეთესო ინტერესის დაცვისას უფრო ნაკლებ ზიანს მიაყენებდა როგორც ქმედების ადრესატს, ისე, სხვა პირს.
4. სოციალური მუშაკის ღონისძიება არის პროპორციული, თუ კანონით დაცული სამართლებრივი სიკეთისათვის მიყენებული ზიანი არ აღემატება იმ სიკეთეს, რომლის დასაცავადაც ის განხორციელდა.	Comment by zurab tatanashvili: მაგალითად? ცოტა გაუგებარი წინადადებაა რას გულისხმობს.

მუხლი 11. კეთილსინდისიერებისა და პროფესიული ეთიკის დაცვის პრინციპი
1. სოციალური მუშაკი სოციალურ სამუშაოს წარმართავს ამ კანონის მიზნების, ღირებულებებისა და ეთიკური პრინციპების შესაბამისად. 
2. სოციალური მუშაკი მოქმედებს კეთილსინდისიერად და პასუხისმგებლობით ეკიდება თავის მოვალეობას.

მესამე თავი
სოციალური მუშაკის ფუნქციები
მუხლი 12. სოციალური მუშაკის ძირითადი   ფუნქციები
1. სოციალური მუშაკის მთავარი ფუნქცია პრევენციული სოციალური მუშაობაა.	Comment by zurab tatanashvili: მთავარი ამ ეტაპზე ეს ვერ იქნება. ქვეყანაში, სადაც ადამიანების ბაზისური საჭიროებების დაკმაყოფილებაა პრობლემა, პრევენციას მთავარს ვერ დავარქმევთ. იყოს ერთერთი მთავარი მაინც. სხვა შემთხვევაში პირდაპირი დახმარება, რაც ამ ეტაპზე ძალიან მნიშვნელოვანია იკარგება.
2. სოციალური მუშაკის ძირითადი ფუნქციები სპეციალიზაციის მიუხედავად არის:
ა) სოციალური მუშაობის ფარგლებში განახორციელოს ამ კანონით გათვალისწინებული ღონისძიებები; 
ბ) გაუწიოს კონსულტირება ბენეფიციარს, მოახდინოს კრიზისების პრევენცია, დროული ინტერვენცია და ბენეფიციარის მხარდაჭერა;	Comment by zurab tatanashvili: თუ კრიზისი უკვე დადგა?
გ) ბენეფიციარის უშუალო ჩართულობით დაგეგმოს და განახორციელოს სოციალური მუშაობის პროცესი;
დ) იმუშაოს სოციალურ საკითხებზე;
ე) გამოვიდეს სასამართლო პროცესზე შესაბამისი დასკვნით;
ვ) მოახდინოს პრობლემების იდენტიფიცირება სოციალური უსაფრთხოების სფეროში, შეიმუშავოს პროფესიული ინიციატივები და იმუშაოს მათი გადაჭრის გზების მოძიებაზე;
ზ) ითანამშრომლოს სოციალურ სფეროში მომუშავე სხვა პროფესიების წარმომადგენლებთან, ასევე, კერძო და სახელმწიფო დაწესებულებებთან; 
თ) მოახდინოს ცვლილებების ინიცირება და მათი განხორციელება, 	Comment by zurab tatanashvili: რის ცვლილება? პოლიტიკის, კანონის და პრაქტიკის?
ი) გააქტიუროს სოციალური განვითარების მისწრაფება ინდივიდებში, ჯგუფებში, ორგანიზაციებსა და  საზოგადოებაში;
კ) საკუთარი კომპეტენციის ფარგლებში იზრუნოს სოციალური პოლიტიკის გაუმჯობესების პროცესზე;	Comment by zurab tatanashvili: ეს თ პუნქტის ნაწილს გავს.
ლ) განახორციელოს საკუთარი პროფესიული საქმიანობის თვითშეფასება, მიიღოს მონაწილეობა  ზედამხედველობით პროცესში. 

მუხლი 13. თემის სოციალური მუშაკი 	Comment by zurab tatanashvili: ვერ ვხვდები ამ სპეციალიზაციების ლოგიკას. თუ გეოგრაფიული ნიშნით/მასშტაბებით არის, მაშინ ბენეფიციარების კატეგორიების მიხედვით რატომღაა? ერთი ლოგიკით უნდა იყოს აწყობილი სპეციალიზაციები.
1. თემის სოციალური მუშაკი  აწვდის სოციალურ მომსახურებას იმ პირებს, რომელნიც არ წარმოადგენენ კანონის მე-14, მე-15, მე-16, მე-17, მე-18 და მე-19 მუხლებით განსაზღვრულ ბენეფიციარებს, მაგრამ იმყოფებიან  საფრთხის ქვეშ.
2. ამ მუხლის პირველი პუნქტით გათვალისწინებულ ბენეფიციარებს მიეკუთვნებიან, მათ შორის:
ა) სიღარიბის ზღვარზე მყოფი ოჯახები და ინდივიდები;
ბ) ძალადობის მსხვერპლი პირები;
გ) უკურნებელი, გადამდები ინფექციური ავადმყოფობით დაავადებით დაავადებული პირები და მათი ოჯახები;	Comment by zurab tatanashvili: ნაკლებად დისკრიმინაციული ტერმინია.
დ) მრავალშვილიანი ან მარტოხელა მშობლები;
ე) შეზღუდული შესაძლებლობის მქონე პირები და მათი ოჯახები; 
ვ) ფსიქიკური პრობლემის მქონე პირები; 
ზ) სოციალურად დაუცველი პირები;
თ) ნარკოტიკულრი საშუალებების მომხმარებელი და ალკოჰოლიზმის პრობლემების მქონე ადამიანები;	Comment by zurab tatanashvili: სხვადასხვა ნივთიერებაზე დამოკიდებული პირები (მათ შორის ნარკოტიკი და ალკოჰოლი. თუ მხოლოდ მომხმარებელია მაშინ მარიხუანას ყველა მწეველს სოციალური მუშაკი არ ჭირდება)	Comment by zurab tatanashvili: რომელი სპეციალიზაცია მუშაობს კომერციულ სექს მუშაკებთან, LGBT-თემთან, არასრულწლოვან ორსულებთან, ქორწინებაში არ მყოფ ორსულებთან და მშობლებთან და ა.შ. რისკია რომ კიდევ სხვა ჯგუფებიც დარჩნენ სოციალური მუშაკის გარეშე.

3. თემის სოციალური მუშაკი:
ა) მონაწილეობს ფსიქოსოციალური საჭიროების მქონე პირების საექსპერტო კვლევაში, სასამართლო პროცესზე აფიქსირებს პოზიციას.	Comment by zurab tatanashvili: ტერმინებიდან გამომდინარე სოციალური მუშაობა აქ საერთოდ არ ჩანს. ტერმინები როგორებიცაა: აღსრულება, წარმართვა, ზედამხედველობა, სასამართლოზე მონაწილეობაზე აქცენტები, უკარგავს სოციალურ მუშაობას დამხმარე/მხარდამჭერი პროფესიის იმიჯს. ვერ ვხედავ აქ ბენეფიციარის საჭიროების კვლევას; მისი მონაწილეობით ინტერვენციის დაგეგმვას, განხორციელებას, თანამონაწილეობით შეფასებას.
ბ) წარმართავს ფსოქოსოციალური საჭიროების მქონე პირის მხარდამჭერის საქმიანობაზე ზედამხედველობის პროცესს.
გ) მონაწილეობს ოჯახური დავების შეფასებასა და შესაბამისი გადაწყვეტილებების აღსრულებაში.
დ) დამცავი და შემაკავებელი ორდერის დამტკიცებისას მონაწილეობს სასამართლო პროცესში, ამზადებს შესაბამის დასკვნას.

მუხლი 14. ბავშვის სოციალური მუშაკი
1. ბავშვის სოციალური მუშაკი ასრულებს ბავშვთან დაკავშირებულ სოციალურ სამუშაოს.
2. ბავშვის სოციალური მუშაკი:
ა) თავისი კომპეტენციის ფარგლებში ახორციელებს ბავშვის შვილად აყვანასთან დაკავშირებულ უფლებამოსილებებს;
ბ) თავისი კომპეტენციის ფარგლებში ახორციელებს მეურვეობასთან, მზრუნველობასთან და მხარდაჭერასთან დაკავშირებულ უფლებამოსილებებს;
გ) თავისი კომპეტენციის ფარგლებში იღებს ბავშვის ძალადობისა და უგულვებელყოფისგან დაცვის ზომებს;
დ) ახდენს მიუსაფარი ბავშვების და, მათი ოჯახების და საჭიროებების განსაზღვრას;
ე) კონსულტირებას უწევს მიზნობრივ ჯგუფებსა და მათ ოჯახებს, აწვდის ინფორმაციას არსებული სერვისების შესახებ;
ვ) მობილური ჯგუფის წევრებთან ერთად განიხილავს და მართავს შემთხვევებს;	Comment by zurab tatanashvili: განსასაზღვრია, ვინ წყვეტს მობილური ჯგუფის ჩართვას და რა შემთხვევებში. ეს შეიძლება კონფიდენციალობის დარღვევის და შესაბამისად სოციალური მუშაკის მიმართ ბენეფიციარის ნდობის რისკებს ქმნიდეს.
ზ) საქართველოს შინაგან საქმეთა სამინისტროში არასრულწლოვანი პირის დაკითხვის პროცესში უზრუნველყოფს საპროცესო წარმომადგენლობას;
თ) ბიოლოგიურ ოჯახში ბავშვის შენარჩუნების მიზნით ახორციელებს პრევენციულ ღონისძიებებს და მონიტორინგს უწევს მათ შესრულებას; 
ი) მიუსაფარ ბავშვთა თავშესაფრით უზრუნველყოფის ფარგლებში მოქმედი სერვისების თითოეული შემთხვევის შესახებ აწარმოებს დოკუმენტაციას;
კ) ახორციელებს ოჯახის დამხმარების, პრევენციისა და რეინტეგრაციის 24-საათიანი ზრუნვის სისტემასთან დაკავშირებულ ღონისძიებებს;
ლ) ზრუნავს ადამიანით ვაჭრობის (ტრეფიკინგის), ძალადობის მსხვერლ ბავშვთა დაცვასა და მათ რესოციალიზაცია-რეაბილიტაციაზე, ხელს უწყობს  ფორმალურ განათლებაში მათ ჩართვას;	Comment by zurab tatanashvili: რატომ ვზღუდავთ ამით? იქნებ სხვა ბევრი საჭიროება აქვს? აქაც ზოგადი ჩაიწეროს ჯობია, მაგ.: ხელს უწყობს მათი განათლების და განვითარების ღონისძიებებში ჩართვას (მათ შორის ფორმალურ განათლებაში).
მ) თანამშრომლობს შესაბამის სახელმწიფო უწყებებთან, მათ შორის, საქართველოს შინაგან საქმეთა სამინისტროს საპატრულო პოლიციასთან და სხვა შესაბამის დანაყოფებთან, სასამართლოსა და საქართველოს განათლებისა და მეცნიერების სამინისტროსთან;	Comment by zurab tatanashvili: ჯანდაცვა, ადგილობრივი თვითმმართველობა? აქაც ძალოვანების და სამართალდამცავებზეა აქცენტი რაც პროფესიის ძირითად ფოკუსს კარგავს.
3. ბავშვის სოციალური მუშაკის კომპეტენცია არ ვრცელდება საგანმანათლებლო დაწესებულებებში ბავშვთან დაკავშირებულ სოციალურ სამუშაოზე.	Comment by zurab tatanashvili: ლოგიკური იქნებოდა მე15  მუხლი იყოს განათლების სოციალური მუშაკი (ანუ ბავშვების თემა რომ ამოვწუროთ), თუ ამ სპეციალიზაციებს შევინარჩუნებთ ასეთი ფორმით. თუმცა სპეციალიზაციების ასეთი ფორმით შენარჩუნება არ იქნება პროფესიისთვის და ბენეფიციარებისთვის სასარგებლო.

მუხლი 15. აღსრულების სოციალური მუშაკი 	Comment by zurab tatanashvili: შინაარსიდან გამომდინარე გაუგებარია რა შუაშია აღსრულება. ასეთი სპეციალიზაციის არსებობაც კი ბენეფიციარებთან ურთიერთობას გაართულებს. თვითონ სიტყვა აღსრულება ასოცირდება ადამიანების „დასჯასთან“.
1. აღსრულების სოციალური მუშაკი საჭიროებისამებრ ერთვება სოციალური საფრთხის წინაშე მყოფ პირებთან მიმართებით აღსრულების პროცესში.	Comment by zurab tatanashvili: უფრო მეტი განმარტება მჭირდება რას გულისხმობს ეს.
2. ამ მუხლის პირველი პუნქტით განსაზღვრული სოციალური საფრთხის წინაშე მყოფ ჯგუფებს განეკუთვნება:	Comment by zurab tatanashvili: ეს ჩამონათვალი შესაძლოა გაიზარდოს. აღსრულებისას შესაძლოა ბევრ არა ამ ჯგუფების წევრებსაც დაჭირდეთ დახმარება, რომ არ გართულდეს მდგომარეობა. თუმცა სოციალური მუშაკის ფუნქცია აქ გაცილებით მეტი შეიძლება იყოს ვიდრე ქვემოთ არის ჩამოთვლილი. ისევდაისევ სოციალური მუშაკის ფუნქციები გადახრილია აღსრულების პროცესის მშვიდად წარმართვისკენ და არა ბენეფიციარის საუკეთესო იტერესებისკენ.
ა) ნარკო-, და ალკოჰოლზე  დამოკიდებული პირები; 
ბ) სოციალურად დაუცველი პირები; 
გ) შეზღუდული შესაძლებლობების მქონე პირები; 
ე) ხანდაზმულები; 
ვ) არასრულწლოვნები; 
ზ) მრავალშვილიანი ოჯახები;  
თ) მარტოხელა მშობლები;
ი) იძულებით გადაადგილებული პირები; 
კ) უსახლკარო პირები;  
ლ) პრობაციონერები;  
მ) ჯანმრთელობის მძიმე მდგომარეობის მქონე პირები; 	Comment by zurab tatanashvili: ბენეფიციარების კატეგორიებში ასეთ ტერმინებს ნუ გამოვიყენებთ.
ნ) მხარდაჭერის მიმღები პირები.	Comment by zurab tatanashvili: მიმღები და საჭიროების მქონე
3. აღსრულების სოციალური მუშაკი:
ა) სააღსრულებო წარმოების პროცესში, ითხოვს აღმასრულებლებისგან სააღსრულებო მოქმედებების დროსა და განრიგზე ინფორმაციას მის უფლებამოსილებას განკუთვნილ საქმეებში; 
ბ) უზრუნველყოფს სააღსრულებო წარმოების პროცესის ბენეფიციარისათვის კეთილგანწყობილი მიდგომით წარმართვას;	Comment by zurab tatanashvili: ძალიან უცნაურად ჟღერს ამის უზრუნველყოფა. ხელს უწყობს კიდე მეტნაკლებად გასაგებია. აღსრულების დროს, კეთილგანწყობის უზრუნველყოფის გარანტიას ვერავინ მოგვცემს თავის თავზეც კი.
გ) საჭიროებიდან გამომდინარე, გადის ადგილზე და ესწრება სააღსრულებო მოქმედებებს; 
დ) ახდენს მხარეების კონსულტირებას სოციალური მუშაკის კომპეტენციის ფარგლებში;
ე) შეიმუშავებს მხარეთა დახმარების მიზნით პრევენციულ მოქმედებებს და შესაბამის ღონისძიებებს; 
ვ) სააღსრულებო წარმოების პროცესში ეხმარება მხარეებს ფსიქოლოგიური სტრესის შემცირებას.

მუხლი 16. პენიტენციური და პრობაციის სისტემის სოციალური მუშაკი 
1. პენიტენციური და პრობაციის სისტემის სოციალური მუშაკი ასრულებს სოციალურ სამუშოს სასჯელაღსრულებისა და პრობაციის სისტემაში.
2. პენიტენციური და პრობაციის სისტემის მუშაკი:
ა) უწევს კონსულტირებას ბრალდებულებს და მსჯავრდებულებს;
ბ) მართავს შეხვედრებს მოშიმშილე პატიმრებთან; 	Comment by zurab tatanashvili: თუ სხვა ფორმით გამოთქვამენ პროტესტს, მაშინ არ ხვდება? კანონში ასეთი დეტალის ჩაწერა რა საჭიროა? ისევ მუშაობის ფოკუსი ჩანს აქ, რომ ძირითადად სასჯელის მშვიდად მოხდაა და არა ადამიანების დახმარება.
გ) ხელს უწყობს ბრალდებულთა და მსჯავრდებულთა ფსიქოლოგიური სტრესის შემცირებას;
დ) აფასებს მსჯავრდებულთა საშიშროების რისკებს;
ე) ავლენს დაწესებულებებში ბრალდებულთა და მსჯავრდებულთა მოწყვლად ჯგუფებს, მათთვის ფსიქოსოციალური რეაბილიტაციის ხელშეწყობის მიზნით, ზრუნავს დადგენილი სტანდარტების განხორციელებაზე;
ვ) მსჯავრდებულთან და ბრალდებულთან ერთად გეგმავს მათ საგანმანათლებლო და პროფესიული მომზადების საქმიანობას, ხელს უწყობს მათ განხორციელებას; 
ზ) განსაზღვრავს ფსიქოსოციალური რეაბილიტაციისა და თერაპიის მიმართულებებს და ხელს უწყობს მათ განხორციელებას;
თ) ბრალდებულთან და მსჯავრდებულთან ერთად გეგმავს და ხელს უწყობს სასჯელაღსულებით დაწესებულებაში განთავსებულ მსჯავრდებულთა დასაქმებას, ასევე, კულტურული, სპორტული, რელიგიური, შემეცნებითი  და სხვა ღონისძიებების განხორციელებას;	Comment by zurab tatanashvili: რამდენად ექნებათ რელიგიური თავისუფლება შიგნით? ძალიან სიფრთხილეა საჭირო. არ გადავვწონოს რომელიმე აღმსარებლობამ. არჩევანის თავისუფლებაა აქ ძალიან მნიშვნელოვანი.
ი) ხელს უწყობს ბრალდებულისა და მსჯავრდებულის რესოციალიზაციას.

მუხლი 17. დანაშაულის პრევენციის  სოციალური მუშაკი
1. დანაშაულის პრევენციის სოციალური მუშაკი ასრულებს სოციალურ სამუშაოს ყოფილ მსჯავრდებულებთან და ყოფილ პრობაციონერებთან.
2. დანაშაულის პრევენციით მიზნით სოციალური მუშაკი: 
ა) ახდენს ბენეფიციართა ბიო-ფსიქო-სოციალურ შეფასებას;	Comment by zurab tatanashvili: ამას წესით თითქმის ყველა ბენეფიციარის შემთხვევაში ახდენს და ზემოთ არ არის მსგავსი ნახსენები.

ბ) შეიმუშავებს ინდივიდუალური მომსახურების გეგმას ბენეფიციართან ერთად;
გ) ახდენს რეაბილიტაციის პროცესის მონიტორინგს;
დ) მართავს პრობლემურ შემთხვევებს;
ე) მონაწილეობს ბენეფიციართა საჭიროებების შესაბამის თემატური ტრენინგ- მოდულების შექმნაში, დაგეგმვასა და განხორციელებაში;
ვ) მონაწილეობს მობილური ჯგუფის ფუნქციონირებაში;
ზ) მონაწილეობს განრიდების პროგრამების კოორდინირებაში;
თ) მუშაობს ბენეფიციართა ოჯახის წევრებთან ან უახლოეს სოციალურ წრესთან; 	Comment by zurab tatanashvili: ბენეფიციარის თანხმობით.
ი) მართავს არასრულწლოვანთა განრიდების პროგრამას;
კ) მუშაობს დანაშაულის ჩადენის რისკის ქვეშ მყოფ ჯგუფებთან რეფერალის სისტემის შემუშავებისა და შესაბამისი დახმარების აღმოჩენის მიზნით;
ლ) კომპეტენციის ფარგლებში, მუშაობს ყოფილ პატიმართა ფიზიკური და ფსიქიკური ჯანმრთელობის პრობლემების მოგვარებაზე, პროფესიულ გადამზადებასა და შესაბამისი მიმართულებით დასაქმებაში ხელშეწყობაზე;
მ) რეგულარულად სტუმრობს სასჯელაღსრულების სისტემას, ხვდება დაწესებულებებში გამომსვლელ პატიმრებს და აწოდებს მათ შესაბამის ინფორმაციას, საჭიროებისამებრ იწყებს  მათთან ინდივიდუალურ მუშაობას.	Comment by zurab tatanashvili: პენიტენციურის და პრევენციის სოციალური მუშაკის ფუნქციები იქნება კარგად გასამიჯნი და დასაკოორდინირებელი. უნდა მოხდეს ერთგვარი საქმეების გადაბარება, რომ რესოციალიზაციის პროცესი წარიმართოს წარმატებულად.

მუხლი 18. განათლების სოციალური მუშაკი 
1. განათლების სოციალური მუშაკი ასრულებს სოციალურ სამუშაოს ზოგადსაგანმანათლებლო დაწესებულებებში.
2. განათლების სოციალური მუშაკი:  
ა) უწევს ფსიქო-სოციალურ მომსახურებას საგანმანათლებლო დაწესებულების ფსიქო-სოციალური პრობლემების, , ქცევითი და ემოციური პრობლემების დარღვევების მქონე მოსწავლეებს;	Comment by zurab tatanashvili: დარღვევა არ ვახსენოთ.
ბ) ზოგადი განათლების, სამუშაო პროცესებში ბავშვის ჩართულობისა და სამოქალაქო ინტეგრაციის მიზნით უწევს ბავშვს სოციალურ-პედაგოგიურ დახმარებას სოციალური შრომის პროგრამაში ან ბავშვის მოხალისეობის ხელშემწყობ პროგრამებში  ჩართვის მიზნით; 	Comment by zurab tatanashvili: რას გულისხმობს? ესეც განმარტებას საჭიროებს. ამ ფუნქციას უკვე წლებია განმანათლებლის ფუნქცია ქვია. 
გ) ზრუნავს მოსწავლეებში ცნობიერების ამაღლებაზე, და ბულინგის პრევენციაზე და აღმოფხვრაზესაფხვრელად. 

მუხლი 19. ადამიანით  ვაჭრობისა  და ძალადობის მსხვერპლთა სოციალური მუშაკი	Comment by zurab tatanashvili: ტრეფიკინგი იგივე ძალადობაა, ეკონომიკური ძალადობა, მძიმე ფორმის. მაშინ წამებაც ცალკე უნდა გავიტანოთ, როგორც ფიზიკური ძალადობის უკიდურესი ფორმა. თუ იურიდიულ სტატუსს ვუსვამთ ხაზს, მაშინ გასაგებია.
1. ადამიანით ვაჭრობისა და ძალადობის მსხვერპლთა სოციალური მუშაკი ასრულებს სოციალურ სამუშაოს ადამიანით ვაჭრობის (ტრეფიკინგის), ძალადობის მსხვერლთა დაცვისა და  მათი რესოციალიზაცია-რეაბილიტაციისათვის. 
2. ადამიანით ვაჭრობისა და ძალადობის მსხვერპლთა სოციალური მუშაკის ბენეფიციარები არიან:
ა) ადამიანით ვაჭრობის (ტრეფიკინგის) მსხვერპლი;
ბ) ქალთა მიმართ ძალადობის მსხვერპლი;
გ) ოჯახში ძალადობის მსხვერპლი;
დ) სექსუალური ძალადობის მსხვერპლი;
ე) ძალადობის სხვა სახის მსხვერპლი.
3. ადამიანით ვაჭრობისა და ძალადობის მსხვერპლთა სოციალური მუშაკი: 
ა) ახდენს ადამიანით ვაჭრობის (ტრეფიკინგის) და ძალადობის სავარაუდო მსხვერპლის იდენტიფიცირებას;	Comment by zurab tatanashvili: ამას წინ უნდა უძღვოდეს როგორ მოდის ამ პროფესიონალამდე (მიმართვიანობა - პროექტიული თუ რეაქტიული)	Comment by zurab tatanashvili: ზოგადად ფუნქციები ძალიან მსგავსია ყველა სპეციალიზაციის სოაიცლური მუშაკის. ამ მოცემულობით რა საჭიროა სპეციალიზაციის რაოდენობის ასეთი შეზღუდვა აკადემიურ სივრცეში, როდესაც ფუნქციები ძალიან გავს ერთმანეთს და თითო საგნის სწავლებით შეიძლება ზოგიერთი მიმართულების სპეციფიკის სწავლება.
ბ) ბენეფიციართან ერთად შეიმუშავებს  შემთხვევის მართვისა და რეაბილიტაცია-რეინტეგრაციის ინდივიდუალურ გეგმას და ხელმძღვანელობს აღნიშნული გეგმის განხორციელების პროცესს;	Comment by zurab tatanashvili: შეფასების ეტაპიც არის საჭირო.
გ) საჭიროების შემთხვევაში ეხმარება ოჯახში ძალადობის მსხვერპლს თავშესაფრის მომსახურების მოძიებაში;
დ) ხელს უწყობს ბენეფიციარს სხვადასხვა სახის დოკუმენტაციის მოძიებასა და შეგროვებაში;
ე) კოორდინაციას უწევს ბენეფიციარისთვის, საჭიროების შემთხვევაში, სამედიცინო მომსახურების ორგანიზებას და მიღებას;
ვ) ახორციელებს შესაბამის ღონისძიებებს ბენეფიციარის ოჯახში რეინტეგრაციის მიზნით, თუ აღნიშნული არ ეწინააღმდეგება ბენეფიციარის საუკეთესო ინტერესს;  
ზ) ბენეფიციართა საზოგადოებაში ინტეგრაციის ხელშეწყობის, მისი დასაქმებაში ხელშოწყობის მიზნით გეგმავს და ახორციელებს სხვადასხვა აქტივობებს;
თ) ბენეფიციარს აწვდის ინფორმაციას სოციალური, ფსიქოლოგიური ან სხვა არსებული სერვისების შესახებ.
ი) ბენეფიციარის მიერ თავშესაფრის დატოვების შემდეგ ზედამხედველობის მის მდგომარეობას.

მუხლი 20. არასრულწლოვანთა მართლმსაჯულების  სოციალური მუშაკი
1. არასრულწლოვანთა მართლმსაჯულების სოციალური მუშაკი ასრულებს სოციალურ სამუშაოს არასრულწლოვანთა მართლმსაჯულების სფეროში.
2. არასრულწლოვანთა მართლმსაჯულების სოციალური მუშაკი:
ა) შეისწავლის კანონთან კონფლიქტში მყოფი არასრუწლოვნის სოციალურ გარემოს, მის უნარებსა და ინდივიდუალურ საჭიროებებს;
ბ) კანონთან კონფლიქტში მყოფი არასრუწლოვნის თაობაზე ობიექტური დასკვნის მომზადებისათვის იღებს ინფორმაციას ოჯახიდან ოჯახისგან და თავად არასრულწლოვნიდან, არასრულწლოვნისგან, მისი სოციალური გარემოცვიდან, საგანმანათლებლო დაწესებულებიდან;
გ) აწვდის სასამართლოს დასკვნას, რომელიც მოიცავს მხოლოდ იმ მონაცემებს, რომელიც შესაბამისობაში მოდის პერსონალურ მონაცემთა დაცვის შესახებ კანონმდებლობასთან;
დ) განრიდების ღონისძიების განსაზღვრისას, სასჯელის დანიშვნისას და არასაპატიმრო სასჯელის აღსრულებისას, საპატიმრო სასჯელის ინდივიდუალური დაგეგმვისას და პირობით ვადამდე გათავისუფლების საკითხის განხილვისას ამზადებს ინდივიდუალური შეფასების ანგარიშს არასრუწლოვანთა მართლმსაჯულების კოდექსის 27-ე მუხლის მე-6 ნაწილის თანახმად. 
ე) ხელს უწყობს ბრალდებული და მსჯავრდებული არასრულწლოვანის რესოციალიზაციას.	Comment by zurab tatanashvili: ზემოთ მუხლებში რესოციალიზაციის და გაძლიერების ღონისძიებები დეტალიზებულია, აქ რა მიზეზით არის ასე ზოგადად?

მუხლი 21. ჯანმრთელობის დაცვის სოციალური მუშაკი
1. ჯანმრთელობის დაცვის სოციალური მუშაკი ასრულებს სოციალურ სამუშაოს ჯანმრთელობის დაცვის დაწესებულებებში - სტაციონარებსა და ამბულატორიებში. 

2. ჯანმრთელობის დაცვის სოციალური მუშაკი ხელს უწყობს ბენეფიციარის ფსიქოსოცილური მდგომარეობის მდგრადობას და მის რეაბილიტაციას;	Comment by zurab tatanashvili: ძალიან მწირია. აქ აუცილებელია კიდევ ფუნქციების დამატება. სხვადასხვა ტიპის მკურნალობისას სხვადასხვა ტიპის საჭიროება დგება. ასეთი შეიძლება იყოს მაგ.: 
ოჯახის წევრებთან მუშაობა მკურნალობის ხელშეწყობის მიზნით;
სტაციონარში გადაყვანისთვის და გაწერისთვის ბენეფიციარის და ოჯახის წევრების მომზადება;
მკურნალობა/რეაბილიტაციისთვის საჭირო რესურსებთან წვდომის უზრუნველყოფა;
სამუშაო ბაზარზე დაბრუნების ხელშეწყობა გრძელვადიანი მკურნალობის შემთხვევაში;
ჰოსპისის და პალიატიურის შემთხვევაში, სიცოცხლის ბოლოსთვის ბენეფიციარის და ოჯახის მომზადება; ე.წ. „მწუხარების/გლოვის“ კონსულტაციები. და ა.შ.
ზოგადად უნდა ჩანდეს, რომ სოციალური მუშაკი არ არის შეზღუდული აქ ჩამოთვლილი აქტივობებით და უფლება აქვს დაამატოს სხვა აქტივობები ბენეფიციარის სოციალური ფუნქციონირების აღდგენისთვის.



 
მუხლი 22. სხვა ფუნქციები 
 სოციალური მუშაკი ასრულებს საქართველოს მოქმედი კანონმდებლობითა და სხვა სამართლებრივი აქტებით გათვალისწინებული უფლებამოსილების ფარგლებში განსახორციელებელ იმ სპეციალურ ფუნქციებს, რომლებიც ამ კანონით პირდაპირ არ არის გათვალისწინებული, მაგრამ გამომდინარეობს კანონით დადგენილი პრინციპებიდან, უფლებამოსილებიდან და ფუნქციებიდან, და ემსახურება ბენეფიციარის საუკეთესო ინტერესს.

მეოთხე თავი
სოციალური მუშაკის უფლებები და მოვალეობები
მუხლი 23.  სოციალური მუშაკის საქმიანობის მხარდაჭერა 
1. სოციალურ მუშაკს უფლება აქვს მოითხოვოს  სოციალური მუშაობის ეფექტიანი განხორციელებისათის აუცილებელი პერსონალური, ტექნიკური, საინფორმაციო და უწყებრივი მხარდაჭერა სახელმწიფო რესურსების გათვალისწინებით. 	Comment by zurab tatanashvili: იმ შემთხვევაში როცა სოციალურ მუშაკს ვავალდებულებთ მაგ. კონფიდენციალობის დაცვას (რაც აუცილებელია) და ის ითხოვს ცალკე საკონსულტაციო ოთახს და სახელმწიფო სამსახური ამბობს, რომ მას არ აქვს საშუალება, სად უნდა ჩაატაროს კონსულტაცია სოციალურმა მუშაკმა? თან აქ ვწერთ, რომ სოციალურ მუშაკს უფლება აქვს მხოლოდ „მოითხოვოს“ (და დამსაქმებელი არაა ვალდებული რომ დააკმაყოფილოს ეს მოთხოვნა), მოთხოვნაში რატომ უნდა გაითვალისწინოს სახელმწიფოს რესურსები? გამოდის, რომ პოლიტიკის ცვლილებაზეც ვერ იმუშავებს სოციალური მუშაკი. იქნებ სახელმწიფო რესურსებით არა, მაგრამ ფონდების მოზიდვით ან რაიმე მსგავსით შეიძლება? კანონით რატომ ვზღუდავთ ბენეფიციარების ინტერესებიდან გამომდინარე მოთხოვნას?
2. სოციალური მუშაკისათვის აუცილებელი სახელმწიფო მხარდაჭერის ფარგლები და წესი განისაზღვრება იმ უწყების  აქტით, რომლის დაქვემდებარებაშიც არის სოციალური მუშაკი. 	Comment by zurab tatanashvili: ესეც ფაქტიურად რესურსების შეზღუდვის ინსტრუმენტია „ფარგლები“ და არა მიწოდების.

მუხლი 24. დამოუკიდებლობა 
1. სოციალური მუშაობის პრინციპებზე დაყრდნობითა და ბენეფიციარის ინტერესებიდან გამომდინარე, სოციალურმა მუშაკმა უნდა მიიღოს დამოუკიდებელი გადაწყვეტილება. 
2. სოციალური მუშაკის  დამოუკიდებლობაზე ზეგავლენის მოხდენა დაუშვებელია. 

მუხლი 25. ბენეფიციარისათვის ინფორმაციის მიწოდების ვალდებულება
1. სოციალური მუშაკი ვალდებულია სოციალური მუშაობა განახორციელოს ბენეფიციარისათვის ღიად, მისი ინფორმირებულობითა და თანხმობით.	Comment by zurab tatanashvili: და უშუალო მონაწილეობით.
2. სოციალური მუშაკი ვალდებულია მოხდინოს ბენეფიციარის დეტალური ინფორმირება საჭირო სერვისების, არსებული რისკებისა და დაბრკოლების შესახებ. 

მუხლი 26. სასამართლოში წარმომადგენლობა
1. არასრულწლოვანთა მართლმსაჯულებაში სპეციალიზებული სოციალური მუშაკი ვალდებულია მონაწილეობა მიიღოს არასრულწლოვანთა მართლმსაჯულების პროცესში და უზრუნველყოს სასამართლოსათვის შემთხვევის ან ბენეფიციარის შესახებ ობიქტური ფსიქოსოცილური დასკვნის შედგენა, ამ კანონის მე-20 მუხლის მე-2 პუნქტის „გ“, და „დ“ ქვეპუნქტების შესაბამისად.	Comment by zurab tatanashvili: ამას ადგენენ ახლა თუ რაიმე სხვას?
2. ამ კანონის მე-13 მუხლის მე-5 პუნქტის თანახმად, სოციალური მუშაკი ვალდებულია მონაწილეობა მიიღოს სასამართლო პროცესში. 
3. სასამართლოს ან ბენეფიციარის მოთხოვნით სოციალური მუშაკი შეიძლება ჩაერთოს იმ სასამართლო პროცესში, სადაც პროცესის ერთ-ერთი მხარე მის მიერ მხარდაჭერილი ბენეფიციარია. 
4. ბენეფიციარის ინტერესებიდან გამომდინარე და მისი თანხმობით, სოციალურ მუშაკს შეუძლია მონაწილეობა მიიღოს მედიაციის პროცესში. 

მუხლი 27. კონფიდენციალურობის ვალდებულება 
1. სოციალურ მუშაკს ეკისრება ისეთი ინფორმაციის კონფიდენციალურად შენახვის ვალდებულება, რომელიც ცნობილი გახდა მისთვის სოციალური მუშაობისას.
2. კონფიდენციალურობის ვალდებულება სოციალური მუშაკის საქმიანობაზე არ ვრცელდება იმ შემთხვევაში, თუ: 
ა) ბენეფიციარი ათავისუფლებს სოციალურ მუშაკს  ამ ვალდებულებისაგან, ან;	Comment by zurab tatanashvili: წერილობით
ბ) სოციალურ მუშაკს კანონმდებლობით გათვალისწინებული შეტყობინების  აუცილებლობა ავალდებულებს ინფორმაციის გაცემას. 
3. კონფიდენციალურობის ვალდებულება ვრცელდება სოციალური მუშაობის დასრულების შემდეგაც. 

მუხლი 28. დოკუმენატაციის წარმოების ვალდებულება
1. სოციალურ მუშაკს, ბენეფიციართან მიმართებით, აქვს დოკუმენტაციის წარმოების ვალდებულება. 
2. ამ მუხლის პირველი პუნქტით გათვალისწინებულ დოკუმენტაცია ზუსტად უნდა ასახავდეს ბენეფიციარის მაიდენტიფიცირებელ მონაცემებს, ღონისძიების გამოყენების საფუძველს, გეგმის დეტალურ აღწერას, ჩართული მხარეებს, ღონისძიების მიმდინარეობას ეტაპების მიხედვთ, შუალედურ დასკვნებს, ხანგრძლივობას, შედეგს და დასკვნით შეფასებას. 
3. სოციალური მუშაკი, სამუშაოს დასრულების ან სხვა სამსახურში გადასვლის შემთხვევაში ვალდებულია, გადასცეს მონაცემები მის შემცვლელს. 	Comment by zurab tatanashvili: შემცვლელს თუ დამსაქმებელს/ხელმძღვანელს? დამსაქმებელმა გადაწყვიტოს რა უნდა ქნას შემდეგ. დამსაქმებელზეც უნდა ვრცელდებოდეს კონფიდენციალობის ვალდებულება. სხვა შემთხვევაში გამოდის, რომ თუ სამსახური დატოვა სოციალურმა მუშაკმა, დოკუმენტები უნდა გაანადგუროს ან სახლში წაიღოს.
4. ბენეფიციარს უფლება აქვს  გაეცნოს მასზე არსებულ ინფორმაციას და მოითხოვოს არასწორი ინფორმაციის სწორი ინფორმაციით ჩანაცვლება.
5. სოციალური მუშაკი ვალდებულია მის მიერ დამუშავებული დოკუმენტაცია შეინახოს მინიმუმ 5 წელი შემთხვევის დასრულებიდან. 	Comment by zurab tatanashvili: სად? ამისათვის აუცილებელია დაცული სათავსოების არსებობა ყველა ორგანიზაციაში.
6. დოკუმენტირების წესი და ფორმა უნდა განისაზღვროს იმ უწყების დებულებით  ან კანონქვემდებარე ნორმატიული აქტით, რომელშიც სოციალური მუშაკი მუშაობს.

მუხლი 29. მონაცემთა გაცემის ვალდებულება 
1. სოციალური მუშაკი ვალდებულია ამ კანონის 26-ე და 27-ე მუხლებით გათვალისწინებული მის ხელთ არსებული ინფორმაცია გააცნოს თვით ბენეფიციარს, მის კანონიერ წარმომადგენელს ან მესამე პირს, რომლებიც შესაბამისი ინფორმაციის გასაცნობად ბენეფიციარის მინდობილობას ფლობს. 
2. სოციალურ მუშაკს შეუძლია უარი უთხრას პირველი პუნქტით ჩამოთვლილ პირებს მონაცემთა მიწოდებაზე, თუ:
ა) არსებობს მაღალი საჯარო ინტერესი;	Comment by zurab tatanashvili: ეს რა შუაშია აქ? რა შემთხვევაზე შეიძლება იყოს აქ საუბარი? საჯარო ინტერესის გამო ბენეფიციარს უნდა დაუმალოს ინფორმაცია? ეს რაღა ინდივიდზე ფოკუსირებული მომსახურებაა? 
ბ) თუ ინფორმაციის გაცემა დააზიანებს თვით ბენეფიციარს ან მესამე პირებს. 

მუხლი 30. თანამშრომლობა
სოციალური მუშაკი ვალდებულია ითანამშრომლოს სხვა სოციალურ მუშაკებთან, სახელმწიფო და ადგილობრივი თვითმმართველობის ორგანოებთან, საზოგადოებრივ ორგანიზაციებთან, ფიზიკურ და იურიდიულ პირებთან, აგრეთვე, იმ პროფესიულ ჯგუფებთან, რომლებიც უშუალოდ არიან ჩართული ბენეფიციარის მხარჭერის პროცესში ან/და იმ პირებთან, რომლებთან თანამშრომლობაც მიმართულია ბენეფიციარის მდგომარეობის გაუმჯობესებისაკენ (მაგ.: ექსპერტთა ჯგუფებთან, აკადემიასთან და ა.შ.).

მუხლი 31. ბენეფიცარის საუკეთესო ინტერესით მოქმედება
1. სოციალური მუშაკი ვალდებულია სოციალური სამუშაო განახორციელოს ბენეფიციარის საუკეთესო ინტერესის გათვალისწინებით. 
2. სოციალური მუშაკი ხელს უწყობს ბენეფიციარის საჭირო რესურსებთან/მომსახურებასთან წვდომას, ფსიქო-სოციალურ რეაბილიტაციას, თვითრეალიზაციას, მისი პიროვნული შესაძლებლობების და საკუთარი ინტერესების დაცვის უნარის გაუმჯობესებას. 

მუხლი 32. მიუკერძოებლობა
1. სოციალური მუშაკი ვალდებულია თავისი სამსახურებრივი უფლებამოსილების განხორციელებისას იყოს მიუკერძოებელი და ხელმძღვანელობდეს ბენეფიციარის საუკეთესო ინტერესით. 
2. დაუშვებელია სოციალური მუშაკი იყოს მხარე და მოქმედებდეს სუბიექტური ინტერესებით. 
3. სოციალური მუშაკი იცილებს საქმეს, თუ არსებობს გარემოება, რომელიც სოციალურ მუშაკს კონკრეტულ საქმესთან მიმართებით ხელს შეუშლის მიუკერძოებლად შეასრულოს საკუთარი უფლებამოსილება.

მუხლი 33. ინფორმაციის ანალიზი 
1. სოციალური მუშაკი არსებული სოციალური გამოწვევების შემცირების და აღმოფხვრის, ქვეყანაში სოციალური სისტემის ფუნქციონირების გაუმჯობესებისა და ცვლილებების მხარდაჭერის მიზნით, რეგულარულად აანალიზებს ინფორმაციას და წელიწადში ერთხელ აწვდის ანალიზის შედეგებს უშუალო ხელმძღვანელს. 
2. ამ მუხლის პირველი პუნქტით გათვალისწინებული ანალიზის ფორმა და მოთხოვნები განისაზღვრება იმ უწყების დებულებით ან კანონქვემდებარე აქტით, რომლის უშუალო დაქვემდებარებაში არის სოციალური მუშაკი.	Comment by zurab tatanashvili: ვფიქრობ ანალიზის სიხშირეც მივანდოთ დამსაქმებელს. შესაძლოა მინიმუმ წელიწადში ერთხელ ანალიზის ვალდებულება დავუტოვოთ, მაგრამ თუ ორგანიზაციას უფრო ხშირად დაჭირდა, ამის შესაძლებლობა უნდა მივცეთ.

მუხლი 34. სოციალური მუშაკის უწყვეტი პროფესიული განვითარება
1. სოციალური სამსახურის მიზნებიდან გამომდინარე, სოციალური მუშაკი ვალდებულია შეთავაზებული პროფესიული განვითარების პროგრამებში მონაწილეობით განავითაროს საკუთარი პროფესიული შესაძლებლობები, 
2. დამსაქმებლის მიერ, ორ წელიწადში ერთხელ მაინც, უზრუნველყოფილ უნდა იქნეს სოციალური მუშაკის პროფესიული განვითარებისათვის სავალდებულო პროგრამებში მონაწილეობა. 	Comment by zurab tatanashvili: ამოქმედებისას ეს პროგრამები უნდა არსებობდეს უკვე.

მუხლი 35. სოციალური მუშაკის პასუხისმგებლობა 
ამ კანონით გათვალისწინებული ვალდებულებების შეუსრულებლობისათვის სოციალურ მუშაკს უფლებამოსილი ორგანოს მიერ დაეკისრება ამ კანონის 64-ე მუხლით გათვალისწინებული პასუხისმგებლობის ზომა.	Comment by zurab tatanashvili: დამსაქმებელია თუ პროფესიის მარეგულირებელი? თუ მარეგულირებელია, საყვედურს როგორ გამოუცხადებს? მარეგულირებელს შეუძლია პროფესიული საქმიანობის შეჩერება ან რამე მსგავსი. გამოდის რომ ფაქტიურად ლიცენზიის ჩამორთმევაზეა საუბარი უკვე დამსაქმებლის გვერდის ავლით. თუ სოციალური მუშაკი დასაქმებულია არასამთავრობოში, ვინ აწვდის ამ ინფორმაციას, დარღვევის შესახებ მარეგულირებელი როგორ იგებს? ან თუ დამსაქმებელი თვლის რომ სოციალური მუშაკი კარგად მუშაობს და გაერთიანება არ ეთანხმება, რა ინსტრუმენტით აიძულებს კანონი დაიცვას.

მეხუთე თავი
ღონისძიებები 
მუხლი 36. ღონისძიებები 
1. სოციალური მუშაკის ფუნქციებისა და მოვალეობების შესასრულებლად ხორციელდება ამ თავით გათვალისწინებული ღონისძიებები. 
2. სოციალური მუშაკი ვალდებულია მოახდინოს ყველა ღონისძიების დოკუმენტირება.
3. ოქმის შედგენის ფორმა და წესი განისაზღვრება იმ უწყების ნორმატიული აქტით, რომლის დაქვემდებარებაშიც არის სოციალური მუშაკი.

მუხლი 37. პრევენცია 
        სოციალური მუშაკი აწოდებს ბენეფიციარს შესაბამის სერვისს, როდესაც ბენეფიციარის სოციალურ ფუნქციონირება დგას არგუმენტირებული რისკების ქვეშ. საფრთხე სახეზე არ არის, თუმცა ობიექტური დამკვირვებლის თვალით ყველა გარემოების გათვალისწინებით ის დიდი ალბათობით შეიძლება წარმოიქმნას . 

მუხლი 38. პრობლემის განსაზღვრა
1. საფრთხის არსებობის შემთხვევაში, სოციალური მუშაკი განსაზღვრავს დახმარების საჭიროების მქონე პირების პრობლემას. 	Comment by zurab tatanashvili: აუცილებლად გამოვაჩინოთ კლიენტის ჩართულობა ამ პროცესში. ეს არ არის დიაგნოზის ცალმხრივად დასმა.
2. პრობლემის განსაზღვრა ხდება დახმარების საჭიროების მქონე პირთან, მისი ოჯახის წევრებთან, ახლო წრესთან გასაუბრების საფუძველზე, ყველა გარემოების გათვალისწინებით.	Comment by zurab tatanashvili: შესაძლოა დაჭირდეს სხვა პროფესიონალებთან გასაუბრება, მაგ.: მკურნალ ექიმთან (ჯანდაცვის სოციალური მუშაკის შემთვევაში)
3. სოციალური მუშაკი შემთხვევის ანალიზის და შეფასების საფუძველზე თვითონ აგრძელებს ბენეფიციართან მუშაობას, ან საჭიროების შემთხვევაში ადგენს ბენეფიციარის მხარდამჭერ შესაბამის სპეციალისტს ან უწყებას და ახდენს მის რეფერირებას ან სოციალურ თანხლებას.

მუხლი 39. საჭიროების შეფასება	Comment by zurab tatanashvili: მუხლი 38 და 39 ჩემი აზრით უნდა გაერთიანდეს და დაერქვას საჭიროების შეფასება. ან დავარქვათ პირველადი შეფასება და ძირითადი შეფასება (რაც უკვე მიღებული და დამკვიდრებული ტერმინებია სოციალურ მუშაობაში)
1. ბენეფიციარის ინდივიდუალურ პრობლემასა და მის გარემოზე ამომწურავი ინფორმაციის საფუძველზე, სოციალური მუშაკი სისტემურად შეისწავლის მდგომარეობას. 
2. სოციალური მუშაკი ითვალისწინებს ხელისშემშლელ ფაქტორებს, მხარდაჭერისათვის საჭირო რესურსებს, შესაძლებლობებს და აფასებს ბენეფიციარის საჭიროებებს. 

მუხლი 40. სოციალური მუშაობის დაგეგმვა	Comment by zurab tatanashvili: ინდივიდუალური სამოქმედო გეგმა (სოციალური მუშაობის დაგეგმვა პროფესიის დაგეგმვას გაქვს) 
1. სოციალური მუშაკი ბენეფიციართან შეთანხმებით ერთად საფრთხის თავიდან ასაცილებლად ან პრობლემაზე რეაგირებისათვის ადგენს სოციალური მუშაობის ინდივიდუალურ სამოქმედო გეგმას (შემდგომში-გეგმა).
2. გეგმა უნდა შეიცავდეს მიზნებს, ამოცანებს, აუცილებელ სტრატეგიასსამუშაო მიდგომებს და განსაზღვრულ სამოქმედო ეტაპებს.
3. ამ მუხლის დებულებები არ ვრცელდება გადაუდებელ შემთხვევებზე. საფრთხის შეწყვეტის შემდეგ, საჭიროების შემთხვევაში, სოციალური მუშაკი ვალდებულია შეადგინოს გეგმა.	Comment by zurab tatanashvili: კრიზისულ ინტერვენციას ვგულისხმობთ ალბათ.
4. გეგმაში ცვლილების შეტანა შესაძლებელია მხოლოდ ბენეფიციარის თანხმობით. 
5. ამ მუხლის პირველ და მე-4 პუნქტებით გათვალისწინებულ შემთხვევაში თუ ბენეფიციარი უარს აცხადებს მთლიანად გეგმის ან გეგმის კონკრეტული ნაწილის დებულებაზე თანხმობაზე, სოციალურ მუშაკს უფლება აქვს მისი ნების საწინააღმდეგოდ დაამტკიცოს გეგმა ან კონკრეტული ნაწილი იმ შემთხვევაში თუ სხვაგვარად საფრთხე შეექმნებოდა ბენეფიციარის საუკეთესო ინტერესს.	Comment by zurab tatanashvili: საუკეთესო ინტერესები ძალიან მაღალი ინტერპრეტაციის ხარისხისაა. აქ ბენეფიციარის თვითგანსაზღვრის და საკუთარი მომავლის დაგეგმვის უფლებაა წამყვანი. სოციალური მუშაკი ვერ გადაუწყვეტს რა არის მისთვის კარგი და რა არა. დაუშვებელია ადამიანის დახმარება მისი ნების საწინააღმდეგოდ, ნდობის მოპოვებაც კი გაჭირდება ასეთი წინაპირობით. ეგეც რომ არა, მთელი დახმარების პროცესი თანამშრომლობითია, გეგმას, რომელსაც ბენეფიციარი არ ეთანხმება, როგორ განახორციელებენ? გაუგებარია... მსგავსი შეიძლება მოხდეს მხოლოდ იძულებით, თუ სასამართლო დააკისრებს, მაგალითად ბრაზის მართვის კლასები, ეგეც მაინც არჩევით უნდა მოხდეს (შეზღუდული არჩევანის პირობებში „პენიტენციური სისტემა ან ბრაზის მართვის კლასი“.

მუხლი 41. მხარდაჭერის განხორციელება
1. სოციალური მუშაკი მოქმედებს გეგმის განსახორციელებლად და მის შესაბამისად. 
2. საზოგადოებაში ბენეფიციარის  სოციალური კომპეტენციის გაუმჯობესების მიზნით, სოციალური მუშაკი მხარს უჭერს ბენეფიციარის რესურსებისა და შესაძლებლობების გამოვლენასა და განვითარებას, მისი საუკეთესო ინტერესის შესაბამისად.	Comment by zurab tatanashvili: პირდაპირი მომსახურების მიწოდება?
3. სოციალური მუშაკი, გეგმის განხორციელების ნებისმიერ ეტაპზე, შემთხვევის ანალიზის და შეფასების საფუძველზე, საჭიროების შემთხვევაში, ბენეფიციართან ერთად (ან ბენეფიციარის თანხმობით) ადგენს ბენეფიციარის მხარდამჭერ შესაბამის სპეციალისტს ან უწყებას და  ახდენს მის რეფერირებას ან სოციალურ თანხლებას (საჭიროების შემთხვევაში). 

მუხლი 42. სხვა ღონისძიება
სოციალური მუშაკი უფლებამოსილია ბენეფიციართან შეთანხმებით განახორციელოს ისეთი ღონისძიება, რომელიც არ არის განსაზღვრული და არც შეზღუდული ამ კანონით, მაგრამ უზრუნველყოფს ბენეფიციარისათვის საფრთხის თავიდან აცილებასემსახურება ბენეფიციარის სოციალური ფუნქციონირების აღდგენას.

მეექვსე თავი 
სოციალური მუშაკის პროფესიული კვალიფიკაცია  

მუხლი 43. სოციალური მუშაკის პროფესიისათვის დადგენილი ძირითადი მოთხოვნები
1. სოციალური მუშაობის უფლება გააჩნია პირს, რომელიც აკმაყოფილებს შემდეგ მოთხოვნებს:
ა) არის სრულწლოვანი მოქალაქე;
ბ) იცის სახელმწიფო ენა;	Comment by zurab tatanashvili: ეს რამდენად აუცილებელია და რა დონეზე ცოდნაა აუცილებელი? მითუმეტეს არასამთავრობო ორგანიზაციებისთვის ეს ვალდებულება შემზღუდველი ფაქტორი მგონია. შესაძლოა მათ არ ჭირდებოდეთ ქართული, და უფრო მეტი საჭიროება იყოს სხვა ენის ცოდნის, მაგ. ეთნიკურ უმცირესობებთან მუშაობისას. მესმის რომ პროფესიული გადამზადება გაუჭირდება, თუმცა ეს უკვე დამსაქმებლის საქმეა.
გ) აქვს სოციალური მუშაობის სფეროში ბაკალავრის, მაგისტრის ან დოქტორის აკადემიური ხარისხი, ან ამ კანონით გათვალისწინებული სოციალური მუშაკის სერტიფიკატი;
დ) გააჩნია ამ კანონის მე-43 მუხლით განსაზღვრული კომპეტენციები;
ე) გააჩნია სოციალური მუშაკის ფუნქციების შესასრულებლად საჭირო ფიზიკური და ფსიქიკური შესაძლებლობები;	Comment by zurab tatanashvili: ეს როგორ გადამოწმდება? შშმ პირების შემთხვევაში რა ხდება? იქნებ დამსაქმებელი ზრუნავს შშმ სოციალური მუშაკის მხარდაჭერით დასაქმებაზე, ჩვენ რატომ ვუზღუდავთ ამ უფლებას? 
ვ) თავისი პიროვნული თვისებებით შეესაბამება სოციალური მუშაკის პროფესიას.
2. ამ მუხლის პირველი პუნქტის ქვეპუნქტებით გათვალისწინებულ მოთხოვნებთან სოციალური მუშაკის უნარების, შესაძლებლობების და კომპეტენციების შესაბამისობას ადგენს ის უწყება, რომლის უშუალო დაქვემდებარებაშიც სოციალური მუშაკი უნდა დასაქმდეს.
3. საჯარო სამსახურში სოციალური მუშაკის თანამდებობაზე დანიშვნაზე ვრცელდება „საჯარო სამსახურის შესახებ“ საქართველოს კანონით დადგენილი წესი. 

მუხლი 44. სოციალური მუშაკის კომპეტენციები
1. ამ კანონით დადგენილი უფლებამოსილებების განსახორციელებლად, სოციალური მუშაკი უნდა ფლობდეს შემდეგ კომპეტენციებს: 
ა) სტრატეგიული კომპეტენცია - ბენეფიციარის საუკეთესო ინტერესის გათვალისწინებით, შედეგზე ორიენტირებული მიზნებისა და ამოცანების საფუძველზე,  უზრუნველყოს თავისი მუშაობის სტრატეგიულ დაგეგმვა;
ბ) მეთოდოლოგიის გამოყენების კომპეტენცია - წარმართოს სოციალური მუშაობა ბენეფიციარის საუკეთესო ინტერესის გათვალისწინებით, სოციალური მუშაობის მეთოდების და ფსიქო-სოციალური კონცეფციების გამოყენებით;
გ) სოციალურ-პედაგოგიური კომპეტენცია - წარმართოს პედაგოგიურ-აღმზრდელობითი მუშაობა ბენეფიციართა მიზნობრივ ჯგუფებთან; 	Comment by zurab tatanashvili: განმანათლებლის	Comment by zurab tatanashvili: იერარქიული ტერმინები არ ასახავს თანასწორობის პრინციპზე აგებულ თანამშრომლობას.
დ) სამართლებრივი კომპეტენცია - სამართლებრივ საკითხებზე ბენეფიციარის კონსულტირება და აუცილებელი  დოკუმენტაციის წარმოება  სოციალური მუშაობისთვის რელევანტური საკანონმდებლო ბაზის გამოყენების საფუძველზე; 
ე) ადმინისტრაციული კომპეტენცია - ბენეფიციარის სპეციალური საჭიროებების უზრუნველყოფის მიზნით  წარმართოს სამთავრობო ან არასამთავრობო ორგანიზაციებთან მიზნობრივი და კოორდინირებული მუშაობა;	Comment by zurab tatanashvili: რას ნიშნავს?
ვ) პერსონალური კომპეტენცია - საკუთარი  პროფესიონალიზმის სრულყოფის მიზნით იზრუნოს თავისი პიროვნული უნარების განვითარებაზე;	Comment by zurab tatanashvili: გაუგებარია ეს რა კომპეტენციაა და რას გულისხმობს. განმარტებაში წერია რომ ამ უნარზე უნდა იზრუნოს. „თ“ და „ი“ იგივეს არ მოიცავს?
ზ) კომუნიკაციის კომპეტენცია - წარმართოს  სოციალური მუშაობა ბენეფიციარებთან კომუნიკაციის ვერბალური და არავერბალური ფორმების  გამოყენებით;
თ) პროფესიულ-ეთიკური კომპეტენცია - სოციალური მუშაობის განხორციელება  პროფესიული ეთიკის ნორმებისა და ღირებულებების საფუძველზე; 
ი) პროფესიული განვითარების კომპეტენცია - ბენეფიციარებთან სოციალური მუშაობის სრულყოფის მიზნით იზრუნოს საკუთარი პროფესიული განათლების უწყვეტობაზე. 
2. ამ მუხლის პირველი პუნქტით განსაზღვრული კომპეტენციები გათვალისწინებულ უნდა იქნას სოციალური მუშაკის სამსახურში აყვანისას და სოციალური მუშაობის სფეროში ბაკალავრის, მაგისტრისა და დოქტორის აკადემიური ხარისხის მინიჭებისას, ასევე, ამ კანონით გათვალისწინებული სერთიფიკატის გაცემისას. 

მუხლი 45. სოციალური მუშაკის სერტიფიკატი
1. სოციალური მუშაკის სერტიფიკატი არის სოციალური მუშაკის თანამდებობაზე დასაქმების მსურველისათვის აუცილებელი, ცოდნის დამადასტურებელი დოკუმენტი, თუ პირს არ აქვს სოციალური მუშაობის სფეროში ბაკალავრის, ან მაგისტრის ან დოქტორის აკადემიური ხარისხი.
2. სოციალური მუშაკის სერტიფიკატი გაიცემა სერტიფიცირების წარმატებით დასრულების შემდეგ, მხოლოდ ამ კანონის ძალაში შესვლამდე.
3. სერტიფიცირების გავლის უფლება აქვს პირს, რომელიც მუშაობს საქართველოს ტერიტორიაზე სოციალურ მუშაკად ან პირს რომელიც არ არის მოქმედი სოციალური მუშაკი, მაგრამ სულ მცირე ერთი წლის განმავლობაში აქვს საქართველოს ტერიტორიაზე სოციალური მუშაობის გამოცდილება.

მეშვიდე თავი
სოციალურ მუშაკთა გაერთიანება
მუხლი 46. გაერთიანების სტატუსი
1. სოციალურ მუშაკთა გაერთიანება (შემდგომში - გაერთიანება) არის პირთა წევრობაზე დაფუძნებული საჯარო სამართლის იურიდიული პირი.
2. სოციალური მუშაკი სამსახურებრივი უფლებამოსილების დაწყებისთანავე ავტომატურად ხდება გაერთიანების წევრი და იხდის საწევრო გადასახადს.	Comment by zurab tatanashvili: სოციალური მუშაკების გადასახადი? ძალიან უცნაურია, პროფესიული გაერთიანების იძულებითი წევრობა და მითუმეტეს თანხის გადახდა. ანუ კონკრეტული კითხვა მაქვს: შემიძლია თუ არა გავხდე ამ გაერთიანების წევრი, თუ არ ვმუშაობ სოციალურ მუშაკად და ვასწავლი უნივერსიტეტში ამ მიმართულებას. გამოდის რომ თუ ამ გაერთიანების წევრი არ ხარ, ვერც კანონზე მოახდენ გავლენას და ვერც პროფესიის განვითარებაზე. ჩემი აზრით ეს რისკებს შეიცავს.
3. გაერთიანების საქმიანობის ძირითადი პრინციპები და მიმართულებები განისაზღვრება წესდებით.
4. გაერთიანებაზე არ ვრცელდება „საჯარო სამართლის იურიდიული პირის შესახებ“ საქართველოს კანონის მე-8 მუხლის მე-2 პუნქტის ბოლო წინადადება და მე-11 მუხლი.	Comment by zurab tatanashvili: ეს რატომ არ ეხება? რა არის ამის მიზეზი? ეს არის მე8 მუხლის მეორე პუნქტი: „კრება უფლებამოსილია, თუ მას ესწრება წევრთა საერთო რაოდენობის ნახევარზე მეტი.“  მე -11 ეხება სახელმწიფო კონტროლს, და რატომ გვინდა რომ არ აკონტროლებდეს, რაიმე რაციონალური ახსნა აქვს? 

მუხლი 47. გაერთიანების ორგანიზაციული სტრუქტურა
1. გაერთიანება ამ კანონით განსაზღვრულ ფუნქციათა შესასრულებლად იქმნება:
ა) აღმასრულებელი საბჭო;	Comment by zurab tatanashvili: ჩემი აზრით, წამყვან პოზიციების მინიმალური სტანდარტი უნდა იყოს მაგისტრის ხარისხი სოციალურ მუშაობაში.
ბ) სასწავლო ცენტრი.
2. გაერთიანება უფლებამოსილია თავისი ფუნქციების შესასრულებლად შექმნას სხვა სტრუქტურული დანაყოფები, რომელთა საქმიანობასთან დაკავშირებული საკითხები განისაზღვრება შესაბამისი სტრუქტურული დანაყოფის დებულებით. 
3. გაერთიანებაში იქმნება  სასწავლო ცენტრი, რომელიც ახორციელებს სოციალურ მუშაკთა პროფესიულ გადამზადებას. სოციალურ მუშაკთა სასწავლო ცენტრის საქმიანობის წესი განისაზღვრება გაერთიანების აღმასრულებელი საბჭოს მიერ დამტკიცებული დებულებით.	Comment by zurab tatanashvili: როგორ მოხდება ტრენერების შერჩევა, რა კრიტერიუმებით. მნიშვნელოვანია რომ აქ მაღალი კვალიფიკაციის ადამიანები მოვიდნენ და ამის უზრუნველყოფის მექანიზმი იყოს ჩადებული.

მუხლი 48.  სოციალურ მუშაკთა გაერთიანების საერთო კრება
1. საქართველოს სოციალურ მუშაკთა გაერთიანების უმაღლესი ორგანოა საქართველოს სოციალურ მუშაკთა გაერთიანების საერთო კრება. საერთო კრება იმართება წელიწადში ერთხელ მაინც. 
2. საქართველოს სოციალურ მუშაკთა გაერთიანების საერთო კრების წევრია გაერთიანების ყველა სოციალური მუშაკი.
3. საქართველოს სოციალურ მუშაკთა გაერთიანების საერთო კრება:
ა) სიითი შემადგენლობის უმრავლესობით ამტკიცებს გაერთიანების წესდებას და მისი სტრუქტურული დანაყოფების დებულებებს, შეაქვს მათში ცვლილებები და დამატებები;
ბ) ფარული კენჭისყრით, სიითი შემადგენლობის უმრავლესობით ირჩევს და ათავისუფლებს გაერთიანების თავმჯდომარეს და აღმასრულებელ საბჭოს წევრებს.
გ) საქართველოს სოციალურ მუშაკთა  გაერთიანების აღმასრულებელი საბჭოს წარდგინებით ამტკიცებს სოციალურ მუშაკთა ტესტირების ჩატარების თარიღს, წესს, პროგრამას და საკვალიფიკაციო კომისიის დებულებას;	Comment by zurab tatanashvili: ვის უტარდება ტესტირება და რამდენ ხანში ერთხელ. ეხება თუ არა არასამთავრობოებსაც?
დ) ამტკიცებს სოციალურ მუშაკთა  პროფესიული ეთიკის კოდექსს;
ე) ამტკიცებს დებულებას „სოციალურ მუშაკთა დისციპლინური პასუხისმგებლობისა შესახებ";	Comment by zurab tatanashvili: „ააიპ“ებისთვისაც? განმარტებით ბარათში წერია რომ ყველა სოციალურ მუშაკს ეხება. როგორ მოხდება აღსრულება?
ვ) ამტკიცებს სოციალურ მუშაკთა  სასწავლო ცენტრის საქმიანობის წესს;
ზ) ამტკიცებს გაერთიანების მომდევნო წლის ხარჯთაღრიცხვას; 
თ) აწესებს ფიქსირებულ საწევრო გადასახადს და ადგენს მისი გადახდის ვადას;	Comment by zurab tatanashvili: ამას მაღალი დონის თანამონაწილეობა სჭირდება. სხვა შემთხვევაში ეს იქნება იძულებითი გადასახადი, რომელიც ისედაც დაბალანაზღაურებად პროფესიას დააწვება. მინიმუმ ამ გაერთიანების ადმინისტრაციას სჭირდება ბიუჯეტი. რატომ არის აუცილებელი ცალკე სტრუქტურის შექმნა და დაფინანსება, როცა საქართველოს სოციალურ მუშაკთა ასოციაციას აქვს კომპეტენციაც, გამოცდილებაც და ტრენინგ პროგრამებიც პროფესიონალების გადამზადებისთვის. ლიცენზირების საკითხი გასაგებია რომ თუ რეგულირებად პროფესიაში შევიდა სოციალური მუშაობა, სახელმწიფოს უნდა ჰქონდეს მექანიზმი. გადამზადება კი სხვა უფრო ხარჯთეფექტური სისტემით არის შესაძლებელი. უნდა დაითვალოს ალტერნატიული სცენარები და ისე უნდა მივიღოთ გადაწყვეტილება, რომელი სისტემა იქნება უფრო ნაკლებხარჯიანი და ეფექტიანი.
ი) გამოყოფს სახსრებს ასოციაციის საერთო პრობლემებისათვის გაწეული ხარჯების დასაფარავად;
კ) ადგენს დაქირავებულ პირთა ხელფასების, სამივლინებო და სხვა ადმინისტრაციული ხარჯების საერთო ოდენობას;	Comment by zurab tatanashvili: ამ გაერთიანების დაქირავებულებს ეხება როგორც ვხვდები? თუ ასეა გასაგებია.
ლ) ახორციელებს ამ კანონით, საქართველოს კანონმდებლობითა და გაერთიანების წესდებით გათვალისწინებულ სხვა უფლებამოსილებებს.
4. საქართველოს სოციალურ მუშაკთა საერთო კრება უფლებამოსილია, თუ მას ესწრება გაერთიანების წევრთა არანაკლებ ერთი მეორედი. კვორუმის არარსებობის შემთხვევაში 2 კვირის ვადაში მოიწვევა განმეორებითი საერთო კრება, რომელიც უფლებამოსილია, მიუხედავად დამსწრე წევრთა რაოდენობისა.	Comment by zurab tatanashvili: ორგანიზაცია, რომელიც მიუხედავად ამხელა ზეგავლენისა, ვერ მოახერხებს წევრების ნახევარის შეკრებას, ჩემი აზრით პროფესიული გაერთიანების და თანამონაწილეობის პრინციპებს ეწინააღმდეგება და უნდა დაფიქრდეს მიზეზებზე თუ რატომ არ მოდიან შეხვედრაზე, იმის ნაცვლად, რომ მათ გარეშე მიიღოს გადაწყვეტილებები. თუ მოსვლა ვერ ხერხდება, ელექტრონულად ან წერილობით ხმის მიცემაც შესაძლებელია.
5. საქართველოს სოციალურ მუშაკთა გაერთიანების საერთო კრებაზე გადაწყვეტილებას იღებს დამსწრე წევრთა ხმების უბრალო უმრავლესობით, თუ ამ კანონით სხვა რამ არ არის დადგენილი.

მუხლი 49. გაერთიანების აღმასრულებელი საბჭო
1. გაერთიანების აღმასრულებელი ორგანოა აღმასრულებელი საბჭო, რომლის სხდომა იმართება თვეში ერთხელ მაინც.
2. აღმასრულებელი საბჭოს წევრისთვის საბჭოს სხდომაზე დასწრება სავალდებულოა.
3. აღმასრულებელი საბჭო შედგება 5 წევრისაგან, რომელთაგან გაერთიანების  თავმჯდომარედ, 1 წევრს 4 წლის ვადით ირჩევს გაერთიანების  საერთო კრება სიითი შემადგენლობიდან, გაერთიანების წესდებით დადგენილი წესით. 
4. გაერთიანების თავმჯდომარე იმავდროულად არის აღმასრულებელი საბჭოს თავმჯდომარე. 
5. აღმასრულებელი საბჭოს წევრებად არჩეულად ითვლებიან ის კანდიდატები, რომლებიც მიიღებენ სხვა კანდიდატებზე მეტ ხმას. 
6. აღმასრულებელი საბჭო უფლებამოსილია, თუ მის სხდომას ესწრება საბჭოს წევრთა ნახევარზე მეტი. გადაწყვეტილება მიიღება დამსწრე წევრთა ხმების უბრალო უმრავლესობით, თუ ამ კანონით სხვა რამ არ არის დადგენილი. 	Comment by zurab tatanashvili: ეს რას ნიშნავს ვერ ვხვდები?
7. საქართველოს სოციალურ მუშაკთა გაერთიანების აღმასრულებელი საბჭო:
ა) კოლეგიურად ახორციელებს გაერთიანების ხელმძღვანელობას;
ბ) სიითი შემადგენლობის უმრავლესობით ამტკიცებს გაერთიანების ბიუჯეტს;
გ) ამტკიცებს გაერთიანების საკვალიფიკაციო კომისიის დებულებას; 
დ) ამტკიცებს გაერთიანების სასწავლო ცენტრის საქმიანობის წესს;
ე) განსაზღვრავს გაერთიანების განგრძობადი სავალდებულო განათლების პროგრამას და მისი შესრულების წესს;
ვ) ამტკიცებს გაერთიანების  მომდევნო წლის ხარჯთაღრიცხვას;
ზ) გამოყოფს სახსრებს გაერთიანების საჭიროებისათვის, ადგენს სამივლინებო და სხვა ადმინისტრაციული ხარჯების ოდენობებს; 
თ) წელიწადში ერთხელ საჯაროდ აქვეყნებს ანგარიშს გაწეული საქმიანობის შესახებ;
ი) კოორდინაციას უწევს სოციალურ მუშაკთა ტესტირების ჩატარებას, ამტკიცებს სოციალურ მუშაკთა ტესტირების ჩატარების წესსა და პროგრამას, განსაზღვრავს ტესტირების ჩატარების თარიღს;
კ) აღასრულებს გაერთიანების საერთო კრების გადაწყვეტილებებს;
ლ) ამტკიცებს გაერთიანების საშტატო განრიგს, გაერთიანების თავმჯდომარისა და სხვა დაქირავებულ პირთა შრომის ანაზღაურების ოდენობებს;
მ) ამყარებს საერთაშორისო გაერთიანების და ამ ურთიერთობებში არის გაერთიანების წარმომადგენელი;	Comment by zurab tatanashvili: ?
ნ) აწარმოებს სოციალურ მუშაკთა პირად საქმეებს;	Comment by zurab tatanashvili: ვერ გავიგე? ყველა წევრის პირადი ინფორმაცია უნდა ჰქონდეს და განახლების ვალდებულება აქვს ყველა სოციალურ მუშაკს? თუ აქ უბრალოდ საუბარია გადაცდომების შეგრივებაზე ძირითადად, იმისთვის რომ ჩამოართვან „ლიცენზია“? ტრენინგებზე ინფორმაცია, რასაც გაერთიანება ჩაუტარებს, გასაგებია რომ მათზე დამსწრეების სია ექნებათ.
ო) ორმხრივი თხოვნის საფუძველზე არის გაერთიანების მოდავე წევრების ან წევრებისა და მათი ბენეფიაციარის მომრიგებელი;
პ) გაერთიანების თავმჯდომარის მიერ უფლებამოსილებების განხორციელების შეუძლებლობის შემთხვევაში თავისი შემადგენლობიდან ირჩევს თავმჯდომარის მოვალეობის შემსრულებელს თავმჯდომარის უფლებამოსილებების დროებით განსახორციელებლად;
ჟ) ახორციელებს ამ კანონითა და გაერთიანების წესდებით გათვალისწინებულ სხვა უფლებამოსილებებს, რომლებიც არ განეკუთვნება სოციალურ მუშაკთა გაერთიანების სხვა ორგანოების კომპეტენციას.

მუხლი 50. საქართველოს სოციალურ მუშაკთა  გაერთიანების  თავმჯდომარე
1. გაერთიანების თავმჯდომარეს სოციალურ მუშაკთა გაერთიანების წევრთაგან ირჩევს გაერთიანების  საერთო კრებას 4 წლის ვადით, კანდიდატის წინასწარი წერილობითი თანხმობის საფუძველზე. პირი გაერთიანების თავმჯდომარედ შეიძლება არჩეულ იქნეს ზედიზედ მხოლოდ ორჯერ.	Comment by zurab tatanashvili: ჩემი აზრით აქაც აუცილებელია საკვალიფიკაციო მოთხოვნები. როგორც მინიმუმ სოციალური მუშაობის აკადემიური განათლება (მაგისტრის ხარისხი) ან მაგ. 10 წლიანი სოციალური მუშაობის გამოცდილება.
2. გაერთიანების თავმჯდომარეს არჩეულად ითვლება ის კანდიდატები, რომელიც მიიღებს საერთო კრებაზე დამსწრეთა უმრავლოსების ხმებს.  
3. გაერთიანების თავმჯდომარე იმავდროულად არის აღმასრულებელი საბჭოს თავმჯდომარე და წარმოადგენს ასოციაციას.	Comment by zurab tatanashvili: თუ გაერთიანებას?
4. გაერთიანების თავმჯდომარე შრომის ანაზღაურებას იღებს გაერთიანების სახსრებიდან და მას თავისი უფლებამოსილებების განხორციელების პერიოდში ეკრძალება სოციალური მუშაობა. 

მუხლი 51. გაერთიანების თანამდებობის პირის უფლებამისილების ვადამდე შეწყვეტა 
აღმასრულებელი საბჭოს წევრის, გაერთიანების თავმჯდომარის, უფლებამოსილების ვადამდე შეწყვეტის საფუძვლებია: 
ა) პირადი განცხადება; 
ბ) მის მიმართ კანონიერ ძალაში შესული სასამართლოს გამამტყუნებელი განაჩენი;
გ) სასამართლოს მიერ უგზო - უკვლოდ დაკარგულად ან გარდაცვლილად ცნობა;
დ) თანამდებობრივი შეუთავსებლობა;	Comment by zurab tatanashvili: ეს რას ნიშნავს?
ე) ჯანმრთელობის მდგომარეობა;
ვ) თუ მას ამ კანონის 34-ე მუხლით საქართველოს ადმინისტრაციულ სამართალდარღვევათა კოდექსით განსაზღვრული პასუხისმგებლობა დაეკისრა; 
ზ) გარდაცვალება.

მერვე თავი
სოციალური მუშაკის სოციალური გარანტიები
მუხლი 52. სოციალური მუშაკისათვის უსაფრთხო და აუცილებელი სამუშაო პირობების შექმნა
1. სოციალურ მუშაკს უფლება აქვს ჰქონდეს უსაფრთხო სამუშაო პირობები და მიიღოს სამსახურებრივი ფუნქციების შესასრულებლად საჭირო ორგანიზაციულ-ტექნიკური საშუალებები.	Comment by zurab tatanashvili: ძალიან კარგია, მე რესურსებზე წვდომას ორგანიზაციის ვალდებულების რანგში ავიყვანდი. მაგალითად ტრანსპორტით უზრუნველყოფა ან ხარჯების ანაზღაურება და ა.შ.
2. ბენეფიციარის სრულყოფილი და ეფექტიანი კონსულტირებისათვის სოციალური მუშაკის დამსაქმებელი  ვალდებულია უზრუნველყოს შესაბამისი ადგილი და სამუშაო გარემო კონსულტირებისათვის. 
3. დაწესებულება უზრუნველყოფს სოციალურ მუშაკთა მიმართ თანაბარ და სამართლიან მოპყრობას ადამიანური რესურსების მართვის, შრომითი პირობების, ანაზღაურებისა და სამართლებრივი დაცვის საკითხებთან მიმართებით.

მუხლი 53. სოციალური მუშაკის უსაფრთხოება 
1. ის უწყება, რომლის დაქვემდებარებაშიც არის სოციალური მუშაკი ვალდებულია შეიმუშაოს და დანერგოს უსაფრთხოების იმგვარი წესი, რომელიც მინიმუმამდე დაიყვანს სოციალური მუშაკის ჯანმრთელობისა და უსაფრთხოების რისკებს.
2. ამ მუხლის პირველი პუნქტის მიხედვით განსაზღვრული წესის შემუშავებისას  გათვალისწინებული უნდა იყოს ყველა შესაძლო რისკის წყარო, საფრთხის დონისა და შესაძლო შედეგების მიხედვით. წესი უნდა ითვალისწინებდეს შესაბამის პრევენციულ ზომას. 
3. დაწესებულების მიერ დადგენილ შემთხვევის მართვის სტანდარტში გათვალისწინებული უნდა იქნეს კონკრეტული სოციალური სამუშაოს შესრულებასთან დაკავშირებული უსაფრთხოების წინასწარი, აუცილებელი ზომების მიღების პროცედურა, პოლიციასთან თანამშრომლობის საჭიროების დადგენის კრიტერიუმები, ფუნქციების გადანაწილება და არსებული საფრთხის აღმოფხვრის მექანიზმი.
4. სოციალური მუშაკი ვალდებულია ზუსტად შეასრულოს ყველა ის მითითება, რაც დადგენილია მისივე უსაფრთხოების უზრუნველყოფასთან დაკავშირებულ აუცილებლად შესასრულებელ მითითებებში. 

მუხლი 54. სოციალური მუშაკის სამუშო დრო
1. სოციალური მუშაკის სამუშაოს სირთულიდან გამომდინარე დადგენილია მიმდინარე საქმეთა ოდენობა. 
2. ამ მუხლის პირველი პუნქტით გათვალისწინებულ ზღვრულ ოდენობას ადგენს შესაბამისი უწყება დებულებით ან კანონქვემდებარე ნორმატიული აქტით, რომლის უშუალო დაქვემდებარიშიც სოციალური მუშაკი არის დასაქმებული. 	Comment by zurab tatanashvili: რა ხდება არასამთავრობო ორგანიზაციის შემთხვევაში. შინაგანაწესით ადგენენ თუ შრომის აღწერილობაში წერენ?
3. თუ სოციალური მუშაკი ასრულებს ზეგანაკვეთურ სამუშაოს, იგი იღებს დანამატს კუთვნილ ანაზღაურებაზე. დამატებით მიღებული შემთხვევები არ უნდა აღემატებოდეს, ზღვრულ ოდენობას, დადგენილი ოდენობის ერთი მესამედით. 

მუხლი 55. სოციალური მუშაკის დაღუპვა ან შეზღუდული შესაძლებლობის მქონე პირად აღიარება	Comment by zurab tatanashvili: თუ სხვა სახის ზიანი მიადგა მაშინ? 
მიუხედავად დასაქმების ადგილისა, სამსახურებრივი მოვალეობის შესრულებასთან დაკავშირებით, სოციალური მუშაკის დაღუპვის შემთხვევაში, ან მისი შეზღუდული შესაძლებლობის მქონე პირად აღიარებისას, მასზე ვრცელდება „საჯარო სამსახურის შესახებ“ საქართველოს კანონის 69-ე მუხლი. 

მეცხრე თავი
უფლებამოსილი უწყებები
მუხლი 56. უფლებამოსილი უწყებები
1. თემისა და ბავშვის სოციალური მუშაკები შედიან ადგილობრივი თვითმმართველობის დაქვემდებარებაში.	Comment by zurab tatanashvili: არასამთავრობოებში დასაქმებული სოციალური მუშაკები სად ხვდებიან? 
2. აღსრულების, დანაშაულის პრევენციის, არასრულწლოვანთა მართლმსაჯულების სოციალური მუშაკები არიან საქართველოს იუსტიციის სამინისტროს დაქვემდებარებაში.
3. პენიტენციური და პრობაციის სისტემის სოციალური მუშაკი არის საქართველოს სასჯელაღსრულებისა და პრობაციის სამინისტროს დაქვემდებარებაში.
4. განათლების სოციალური მუშაკი არის საქართველოს განათლებისა და მეცნიერების სამინისტროს დაქვემდებარებაში.
5. ადამიანით ვაჭრობისა  და ძალადობის მსხვერპლთა სოციალური მუშაკი არის საქართველოს შრომის, ჯანმრთელობისა და სოციალური დაცვის სამინისტროს დაქვემდებარებაში.

მუხლი 57. სოციალური მუშაკი ადგილობრივ თვითმმართველ ერთეულში
1. თემისა და ბავშვის სოციალური მუშაკების საქმიანობის კოორდინირებისა და ადმინისტრირებისათვის  ადგილობრივ თვითმმართველობის ორგანოში იქმნება შესაბამისი სტრუქტურული ერთეული.
2. ამ მუხლის პირველი პუნქტით გათვალისწინებული ადგილობრივი თვითმმართველობის სტრუქტურული ერთეულის დებულება იქმნება ამ კანონის მოთხოვნების შესაბამისად.
3. სოციალური მუშაკის უფლებამოსილებასთან დაკავშირებული კომპეტენცია წარმოადგენს ადგილობრივი თვითმმართველობისათვის დელეგირებულ უფლებამოსილებას, რომლის შესრულებაზე კონტროლი ხორციელდება საქართველოს შრომის, ჯანმრთელობისა და სოციალური დაცვის სამინისტროს მიერ.	Comment by zurab tatanashvili: გაუგებარია
4. კონტროლის განხორციელების საფუძვლები და წესი განისაზღვრება საქართველოს შრომის, ჯანმრთელობისა და სოციალური დაცვის მინისტრის ნორმატიული აქტით.
5. სოციალური მუშაკის შვილად აყვანისა და მინდობის აღზრდასთან დაკავშირებული  უფლებამოსილებები და უწყებრივი დაქვემდებარება განისაზვრება საქართველოს კანონით „შვილად აყვანისა და მინდობით აღზრდის შესახებ“ მე-5, მე-6 და მე-7 მუხლების შესაბამისად. 

მუხლი 58. საპარლამენტო კონტროლი 
ამ თავში განსაზღვრული უწყებები, ამ კანონის თანახმად მათზე დაკისრებული საქმიანობის განხორციელების  შესახებ,   წელიწადში ერთხელ, საგაზაფხულო სესიის დაწყებამდე, წერილობით წარუდგენენ ანგარიშს საქართველოს პარლამენტს. 


მეათე თავი
სოციალური მუშაკის საქმიანობის ზედამხედველობა და კარიერული დაწინაურება
მუხლი 59. სოციალური მუშაკის ზედამხედველობა
1. სოციალური მუშაკის ზედამხედველობა გულისხმობს მუშაკის თვითშეფასებას და შრომის მონიტორინგს.
2. სოციალური მუშაკის ზედამხედველობის განხორციელების წესსა და პირობებს ადგენს ის უფლებამოსილი უწყება, რომლის დაქვემდებარებაშიც არის სოციალური მუშაკი.

მუხლი 60. სოციალური მუშაკის თვითშეფასება
1. სოციალური მუშაკი ახორციელებს სოციალური მუშაობის შედეგად მიღწეული პროგრესის თვითშეფასებას, რომლის ფარგლებში აფასებს თითეული გეგმისა და გეგმის მიღმა საკუთარი საქმიანობის შედეგებს. 
2. თვითშეფასება უნდა ხორციელდებოდეს ობიექტურად, მოიცავდეს როგორც პროგრესს, ასევე, საქმიანობის ხარვეზებს, განსაზღვრავდეს გამოწვევებს და საქმიანობის გაუმჯობესების კონკრეტულ გეგმას.

მუხლი 61. სოციალური მუშაკის საქმიანობის მონიტორინგი
1. სოციალური მუშაკის საქმიანობის მონიტორინგს ახორციელებს ის უწყება, რომელსაც ექვემდებარება სოციალური მუშაკი, გაერთიანების წარმომადგენლებთან ერთად.
2. მონიტორინგი ხორციელდება კონკრეტული შემთხვევებისა და წლიური საქმიანობის შეფასებით. კონკრეტული შემთხვევების შეფასება ხდება შემთხვევითი შერჩევის ან მომართვის საფუძველზე.
3. სოციალური მუშაკის საქმიანობის მონიტორინგის ობიექტური დასკვნის მისაღებად მხედველობაში უნდა იქნას მიღებული ყველა გარემოება, მათ შორის, სოციალური მუშაობის შედეგები, ბენეფიციარის მოსაზრება, უშუალო ხელმძღვანელის დახასიათება.

მუხლი 62. სოციალური მუშაკის წახალისება
1. თვითშეფასებისა და მონიტორინგის შედეგების საფუძველზე, ის სახელმწიფო ორგანო, რომლის დაქვემდებარებაშიც არის სოციალური მუშაკი, გაერთიანებასთან შეთანხმებით, შესაბამისი საფუძვლის არსებობისას იღებს გადაწყვეტილებას სოციალური მუშაკის წახალისების შესახებ.
2. წახალისების ფორმებია;
ა) მადლობის გამოცხადება;
ბ) ფულადი პრემია;
გ) დაწინაურება.

მუხლი 63. სოციალური მუშაკის დაწინაურება
1. სოციალური მუშაკის კარიერული დაწინაურება ხდება თვითშეფასებისა და მონიტორინგის შედეგების საფუძველზე. 	Comment by zurab tatanashvili: ეს არასამთავრობოებს ვერ შეეხება. არასამთავრობო ორგანიზაციაში პოზიციას შეუცვლიან თუ არა სოციალურ მუშაკს, ამას ეს კანონი როგორ განსაზღვრავს?
2. დაწინაურებისას მხედველობაში უნდა იქნეს მიღებული სოციალური მუშაკის სამსახურებრივი გამოცდილება, მის მიერ გაწეული სამუშაოს შედეგები და მნიშვნელობა ბენეფიციარისა და საზოგადოებისათვის.

მუხლი 64. სოციალური მუშაკის პასუხისმგებლობა
1. სოციალური მუშაკის არადამაკმაყოფილებელი მუშაობის შემთხვევაში, ზედამხედველობის დასკვნების საფუძველზე სოციალურ მუშაკს შეიძლება დაეკისროს დისციპლინური პასუხისმგებლობა.
2. დისციპლინური პასუხისმგებლობის სახეებია:
ა) საყვედური;
ბ) სასტიკი საყვედური;
გ) თანამდებობრივი დაქვეითება;
დ) უფლებამოსილების დროებით შეჩერება.
3. გადაწყვეტილება მიიღება იმ ორგანოს მიერ, რომელსაც ექვემდებარება სოციალური მუშაკი, გაერთიანების წარმომადგენელთან შეთანხმებით.	Comment by zurab tatanashvili: თუ არ ეთანხმებიან ერთმანეთს? მაშინ რას მოიმოქმედებს გაერთიანება?

მეთერთმეტე თავი
გარდამავალი და დასკვნითი დებულებები
მუხლი 65. გარდამავალი და დასკვნითი დებულებები
1. დაევალოს საქართველოს განათლებისა და მეცნიერების სამინისტროს, კანონის მიღებიდან 6 თვის ვადაში, საქართველოს პარლამენტისა და ამ კანონის 55-ე მუხლით დადგენილი უწყებების ჩართულობით, შეიმუშავოს სოციალურ მუშაკთა სერტიფიცირებისათვის აუცილებელი გეგმა. სერტიფიცირება უნდა დასრულდეს ამ კანონის ძალაში შესვლამდე არაუვიანეს 3 თვით ადრე.
2. დაევალოს საქართველოს განათლებისა და მეცნიერების სამინისტროს არაუგვიანეს 2019 წლის მარტიდან უზრუნველყოს ამ კანონით გათვალისწინებული სერტიფიცირების გავლის შესაძლებლობა ყველა იმ მსურველისთვის ეტაპობრივად, რომელიც ამ კანონით გათვალისწინებულ საკვალიფიკაციო მოთხოვნებს აკმაყოფილებს. 
3. დაევალოს საქართველოს შრომის, ჯანმრთელობისა და სოციალური დაცვის სამინისტროს ამ კანონის ძალაში შესვლიდან ორი თვის ვადაში გაერთიანების პირველი საერთო კრების მოწვევა. 
4. საქართველოს სოციალურ მუშაკთა გაერთიანების პირველი საერთო კრების მოწვევიდან 3 თვის ვადაში ამტკიცებს სოციალურ მუშაკთა პროფესიულ ეთიკის კოდექსს.
5. დაევალოთ ამ კანონით 55-ე მუხლით დადგენილ უწყებებს, ამ კანონის ძალაში შესვლამდე, გამოსცენ  კანონქვემდებარე აქტები, რომლებიც უზრუნველყოფენ შესაბამის უწყებაში ამ კანონით დადგენილ, სოციალურ მუშაკთა უფლება-მოვალეობათა ეფექტიანი განხორციელების მექანიზმებს.
6. დაევალოს 55-ე მუხლით განსაზღვრულ უწყებებს უზრუნველყონ კანონის ძალაში შესვლის დღისათვის  ბენეფიციართა გადაუდებელი აუცილებლობის შემთხვევებზე 24 საათიანი რეაგირების მექანიზმის ფუნქციონირება . 

მუხლი 66. კანონის ძალაში შესვლა 
კანონი ძალაში შედის 2020 წლის 1 იანვარს, ხოლო კანონის მე-9 მუხლი 2025 წლის 1 იანვარს. 

საქართველოს პრეზიდენტი                                                                გიორგი მარგველაშვილი

